
Қозоғистон ва Ўзбекистон – энг яқин қўшни ҳамда 
иттифоқдош давлатлардир. Уларнинг муносабатла-
ри умумий дўстлик ва яхши қўшничилик тамойилла-
ри асосида қурилган.

Ҳар икки давлат ҳам минтақавий шериклик кун тар-
тибини изчил ривожлантирмоқда. Бу жараёнда ҳар бир 
мамлакатнинг узоқ муддатли ва изчил тараққиёти бутун 
минтақанинг барқарорлиги ва фаровонлиги билан узвий 
боғлиқлигига алоҳида эътибор қаратилмоқда. Бирга-
ликдаги саъй-ҳаракатлар натижасида Марказий Осиёда 
мутлақо янги сиёсий муҳит вужудга келди. Минтақа хал-
қаро дипломатия, сиёсий фаоллик ва иқтисодий ривож-
ланишнинг янги маркази сифатида шаклланмоқда.

1992 йил ноябрь ойида дипломатик муносабатлар 
ўрнатилганидан буён Ўзбекистон ва Қозоғистон ижти-
моий-сиёсий, савдо-иқтисодий ва маданий-гуманитар 
соҳаларда икки томонлама ҳамда кўп томонлама ҳам-
корликнинг динамик моделини намойиш этди.

Икки давлат халқаро сиёсат масалаларида бир-бири-
ни қўллаб-қувватлаб, халқаро ташкилотлар – БМТ, ШҲТ, 
МДҲ, Иқтисодий ҳамкорлик ташкилоти, Ислом ҳамкор-
лик ташкилоти, Туркий давлатлар ташкилоти, Оролни 
қутқариш халқаро жамғармаси ва бошқа ташкилотлар 
доирасида самарали ҳамкорлик қилмоқда. Минтақавий 
ва халқаро аҳамиятга молик кўплаб масалалар юзаси-
дан томонларнинг нуқтаи назари ўхшаш ёки яқин.

Икки томонлама савдо-иқтисодий ҳамкорликнинг 
фаол йўналишлари сармоя, саноат, қишлоқ хўжалиги, 
энергетика, фармацевтика, қурилиш ва бошқа соҳалар-
дир. Бу саъй-ҳаракатларга қўшимча туртки бериш мақ-
садида қўшма Халқаро саноат кооперацияси маркази 
ташкил этилди.

(Давоми 3-бетда).

(Давоми 3-бетда).

 Вилоят ижтимоий-сиёсий газетаси

2024 йил 28 cентябрь, шанба, №110-111 (3456-3457).

 Президент

 � Обуна–2025

Қадрли муштарий!
2025 йилнинг биринчи ярим 

йиллигига даврий нашрларга 
обуна бошланди. 

Мустақиллик билан тенгдош 
халқ минбари ва овози, фахри 
саналмиш нашр омма ва давлат 
ўртасидаги олтин кўприк – доно 
маслаҳатгўй вазифасини ҳалол 

ва виждонан адо этмоқда. Ҳамиша 
шундай бўлиб қолади.

Маънавий жиҳатдан юксалиб, ка-
молот сари интилмоқ истасангиз, 
кун сайин вилоят янгиликларидан 
воқиф бўлмоқни ихтиёр айлаб, 
оламшумул воқеалардан бохабар 
бўлай десангиз, ҳеч иккиланмай 
суюкли «Жанубий Қозоғистон» рўз-
номасига ёзилинг.

Туркистон вилоятининг «Жа-
нубий Қозоғистон» ижтимоий-
сиёсий газетаси таҳририятидаги 
рақобатбардош, изланувчан жамоа 
доим сизларнинг орзуингиздаги 
жиҳатларга эътибор қаратишга, 
маънавий хизмат кўрсатишга шай.

НАШР КЎРСАТКИЧИ: 65466

�ЖАНУБИЙ ҚОЗОҒИСТОН� � 
ДОНО ДЎСТИНГИЗ, ҲАМКОРИНГИЗ!

6 ойга обуна баҳоси:

«Қазпошта» ҲЖ орқали – 
Туркистон вилояти бўйича – 

3415,50 тенге;
Шимкент шаҳри бўйича – 

3095,15 тенге.

Бугун – ««Ўзбек тили  маданияти ва анъаналари куни»».
Байрам мубор ак  азизлар!

ASTANA MEDIA WEEK: 
АНЪАНАВИЙ МЕДИА 

ҲАФТАЛИГИ ЎТДИ
Қозоғистон пойтахтида Astana Media Week халқа-

ро тадбири ўтди. Бу йил анъанавий ҳафталик “Ме-
диа таъсири ва рақамли уйғунлик” мавзуида ўтка-
зилди. Уч кун давомида етакчи экспертлар, халқаро 
ташкилотлар вакиллари, таниқли журналистлар со-
ҳанинг долзарб масалаларини муҳокама қилишди.

Шунингдек, халқаро медиа ташкилотлари вакиллари 
ва соҳа етакчилари дунёвий мойилликлар ва медиа 
алоқалар соҳасидаги ўз фикр-мулоҳазалари ва илғор 
тажрибалари билан ўртоқлашдилар. Бундан ташқари, 
тадбир доирасида «Контент-Маркет» танлови уюшти-
рилиб, унда телеканаллар илғор медиа лойиҳаларини 
тақдим этишди.

Тадбирнинг очилиш маросимида сўзга чиққан вазир 
ўринбосари Қанат Исқақов ҚР Маданият ва ахборот 
вазири Аида Балаева номидан табрик мактубини ўқиб 
эшиттирди.

“Ҳурматли ҳамкасблар, сизларни ҳар йили ўтказила-
диган Astana Media Week ҳафталигининг очилиши билан 
чин қалбимдан табриклайман. Бу йилги “Медиа таъсири 
ва рақамли уйғунлик” мавзусига алоҳида эътибор қа-
ратилиши жамиятдаги ўзгаришлар ва янги технологик 
даврда ахборотнинг аҳамиятини яна бир бор таъкид-
лайди. Медиа кундалик ҳаётда катта таъсирга эга, у 
нафақат ахборотни тарқатиш, балки жамоатчилик фик-
рини шакллантирадиган маданиятни ривожлантириш-
га ҳам ҳисса қўшади. Рақамли технологиялар жадал 
ривожланиб, ушбу тенденцияларни янги босқичга олиб 
чиқмоқда ва медианинг таъсирини янада кучайтирмоқ-
да. Бу  медиа мутахассисларининг малакасини ошириб, 
янги имкониятларга йўл очади. Astana Media Week ме-
диа соҳасининг етакчилари, мутахассислар ва эксперт-
лар бир жойда йиғилиб, долзарб масалаларни муҳока-
ма қиладиган касбий майдонга айланди. Барчангизга 
муваффақиятлар тилайман”, дейилади табрик матнида. 

    
 Informburo.kz. маълумотлари асосида.

– Вилоятда камбағаллик да-
ражасини пасайтиришни таъ-
минлаш устувор вазифалардан 
бирига айланди. 2023 йилда 
вилоят туман ва шаҳарлари ҳо-
кимликлари билан сармояларни 
жалб этиш, ишсиз аҳолини са-
марали иш билан таъминлаш, 
тадбиркорлик фаолиятини ри-
вожлантириш, жумладан, “Қиш-
лоқ омонати” лойиҳасини амалга 

ошириш, кам таъминланган аҳо-
ли ва кам таъминланган оилалар 
даромадини ошириш ҳисобига 
фуқароларнинг даромадларини 
камида 15 фоизга кўпайтиришни 
таъминлаш юзасидан меморан-
думлар тузилди, – деди у журна-
листларга берган мусоҳабасида.

Шунингдек, бошқарма раҳбари 
вилоятда давлатимиз томонидан 
ажратилаётган маблағлардан 

ташқари “Ғамхўрлик” дастури 
ҳам амалга оширилаётганини 
таъкидлади. Унинг мақсади хай-
рия тадбирларига ҳомийларни 
жалб қилиш ва оғир ҳаётий ва-
зиятга мубтало бўлган оилалар-
ни ижтимоий қўллаб-қувватлаш-
дан иборат.

Шунингдек, ахборот тизими 
мунтазам равишда такомил-
лаштирилмоқда. Бугунги кунда 

манзилли ижтимоий ёрдам сўраб 
мурожаат этувчиларнинг деярли 
барча даромадларини ахборот 
тизимида кўриш мумкин. 

2023 йил якуни бўйича иж-
тимоий ёрдам олувчилар сони 
157,7 минг кишини (27 039 оила) 
ёки вилоят аҳолисининг 7,4 фои-
зини ташкил этди. 

ИЖТИМОИЙ СОҲА – 
ТАРАҚҚИЁТ МЕЗОНИ   
БУ ЙИЛ ТУРКИСТОН ВИЛОЯТИДА 100 МИНГДАН 

ОРТИҚ ЯНГИ ИШ ЎРНИ ЯРАТИЛАДИ

“Минтақавий бандлик харитаси” доирасида жорий йилда ви-
лоятда 118900 иш ўрни очиш режалаштирилган. Бу, ўз навбатида, 
аҳоли зич жойлашган ҳудудда ишсизлар сонини камайтириш им-
конини беради. Шунингдек, вилоятда қашшоқликни камайтириш 
ва аҳолини ижтимоий қўллаб-қувватлаш борасида ҳам салмоқли 
ишлар амалга оширилмоқда. Бу ҳақда вилоят бандликни муво-
фиқлаштириш ва ижтимоий дастурлар бошқармаси раҳбари Асия 
Темирбаева маълум қилди.

ҚР Президентининг Туркис-
тон вилоятига сафари Хожа 
Аҳмад Яссавий мақбарасини 
зиёрат қилишдан бошланди.

Давлат раҳбари ёзувчи, 
олим, туркий оламнинг маъна-
вий устози Хожа Аҳмад Ясса-
вий ҳамда мақбара ҳудудида 
дафн этилган бошқа тарихий 
шахслар руҳига Қуръон тило-
ват қилди.

Қ асим-Жўмарт Тўқ аевга 
ЮНЕСКОнинг Бутунжаҳон ме-

роси рўйхатига киритилган мақ-
барада олиб борилаётган маж-
муавий илмий-тадқиқот ишлари 
ҳақида баён қилинди.

Сўнг Давлат раҳбари “Таъ-
лим-Инновация” лицей-интер-
натига ҳам ташриф буюрди.

Қасим-Жўмарт Тўқаев ушбу 
таълим масканидаги билим бе-
риш жараёнининг ўзгачалиги ва 
ўқувчиларнинг илмий-тадқиқот 
лойиҳалари билан танишди.

Лицейда табиатшунослик-

математика йўналишига усту-
ворлик қаратилган. Дарслар 
инглиз тилида олиб борилади.

Йил бошида янги бино фой-
даланишга топширилиб, лицей-
интернат Кентовдан Туркис-
тон шаҳрига кўчирилди. Ҳозир 
бу ерда 500дан зиёд ўқувчи 
таълим олади.

Президент ўқув ва тўгарак 
кабинетлари, спорт залини 
оралаб, ўқувчилар билан муло-
қотда бўлди.

Давлат раҳбари мамлакати-
миз келажаги ёш авлод қўлида 
эканини таъкидлаб, уларнинг 
аъло баҳоларга ўқишига му-
ваффақият тилади.

Aкorda.kz. 
маълумотлари асосида.

Давлат раҳбари хизмат сафари билан 
Туркистон шаҳрига келди

Сафар доирасида Қасим-Жўмарт Тўқаев вилоятдаги 
таълим, маданият ва спорт иншоотларида, шу жумладан, 
"Дўстлик уйи"да бўлиб, фаоллар билан учрашди. Шунинг-
дек, қатор корхоналарга бориб, минтақада амалга ошири-
лаётган сармоявий лойиҳалар билан танишди.

Сиёсат ва иқтисодиёт

� Вилоят ҳокимининг матбуот хизмати хабар қилади: 

Йи ғ и лиш д а ви л оят 
с а йёҳ л и к  б о ш қ а р м а -
си раҳбари Нурдаулет 
Медеуов маъруза қилди. 
Унинг айтишича, мазкур 
йўл харитасининг ижроси 
таъминланса, натижада 
2025 йилда ички сайёҳ-
лар сонини 25 фоизга, хо-
рижлик сайёҳларнинг со-
нини 2,5 бараварга, ушбу 
соҳадаги хизмат ҳажмини 
30 фоизга ошириш кутил-
моқда. Минтақадаги маш-
ҳур сайёҳлик иншоотлари 
ривожланади. Шу боис, 
салоҳияти юксак 10та 
сайёҳлик иншооти танлаб 
олинган.

Жорий йилда вилояти-
мизда сайёҳлик соҳасида 
37та сармоявий лойиҳани 
амалга ошириш режа-

ланган. Ўтган йили ви-
лоят сайёҳлик соҳасига 
53,5 млрд тенге сармоя 
жалб қилинди. Туркистон 
шаҳрига халқаро ҳаво 
йўлларини кенгайтириш 
мақсадида Венгриянинг 
“Wizz Air” авиакомпания-
си билан ҳамкорлик нати-
жасида амалга оширил-
ган “Туркистон – Абу Даби 
(БАА)” ҳаво йўналиши 
бўйича қатновлар сони 
оширилади.

Таъкидлаш жоиз , Тур-
кистон вилояти тарихий 
ва маданий обидаларга 
бой ҳамда очиқ осмон 
остида ўзига хос музейга 
айланмоқда. Вилоят ҳуду-
дида 1780та тарихий ҳам-
да маданий ёдгорликлар 
мавжуд.

Вилоятимизда озиқ-овқат нарх-
ларининг барқарорлиги – дои-
мий эътиборда. Давлат раҳбари 
мамлакатимизда нархларни назо-
рат қилиш ва барқарорлаштириш 
жамғармалари орқали озиқ-овқат 
бозорини барқарорлаштириш юза-
сидан топшириқ берган. ҚР “Савдо 
хизматини созлаш тўғрисида”ги 
Қонунининг 9-моддасига мувофиқ, 
сотилаётган маҳсулотга қўйила-
диган устама нарх 15 фоиздан ош-
маслиги керак. 

Ҳозирги кунда Савдо ва истеъ-
молчилар ҳуқуқларини ҳимоя қилиш 
департаменти ҚР “Маъмурий ҳуқуқ-
бузарликлар тўғрисида”ги кодекси-
нинг 204-4-моддасига мувофиқ, ички 

савдо субъектининг ҚР Қонунчилиги-
да белгиланган ижтимоий аҳамиятга 
молик озиқ-овқат маҳсулотлари сав-
до устамасини белгиланган миқдор-
дан оширган 213 нафар тадбиркорга 
маъмурий чоралар кўрилиб, қонунбу-
зарликлар бартараф этилди.

Ҳозирда ижтимоий аҳамиятга 
молик озиқ-овқат маҳсулотлари рўй-
хатига 19та маҳсулот киради. Булар: 
биринчи навли буғдой уни, биринчи 

навли ундан тайёрланган буғдой но-
ни, тирсакли макарон (рожки), маржу-
мак (гречка), тозаланган гуруч (дума-
лоқ донли, қадоқланган), картошка, 
сабзи, пиёз, карам, қанд, кунгабоқар 
ёғи, мол гўшти (белгиланган қисм-
лари), товуқ гўшти, 2,5 фоиз ёғли, 
пастеризация қилинган сут ва айрон, 
сариёғ (тузсиз, ёғ миқдори камида 
72,5 фоиз, қўшимчалар ва ўсимлик 
мойларисиз), товуқ тухуми (I тоифа), 

ош тузи (“Экстра”дан ташқари), тво-
рог, ёғлилиги 5-9 фоиз киради. 

Таъкидлаш жоизки, вилоятимизда 
ижтимоий аҳамиятга молик озиқ-ов-
қат маҳсулотлари нархининг асос-
сиз ошиб кетишининг олдини олиш 
юзасидан ишлар мунтазам  олиб бо-
рилмоқда. Шунингдек, тегишли чора-
тадбирлар босқичма-босқич давом 
эттирилади. 

Қабулга келган фуқа-
ролар томонидан турли 
масалалар кўтарилди. 
Хусусан, Туркистон шаҳ-
рида истиқомат қилувчи 
шахс “Янги шаҳар” ки-
чик туманида ижтимоий 
дўконлар, тадбиркор-
лик хизмати олиш ма-
салалари юзасидан арз 
қилди. Ариза берувчига 
маълум бир лойиҳани 
тақдим этиш зарурлиги 
тушунтирилди.  

Кентов шаҳридан кел-
ган тадбиркор бизнес 
юритишда дуч келган 
муаммолар юзасидан 
шикоят қилди. Муаммо 
медиация йўли билан 
ҳал қилинди. 

Нуралхан Кўшеров 
аҳолини ташвишлан-
тираётган масалалар 
билан танишиб, улар-
ни пухта ўрганиб, қонун 
доирасида ҳал қилини-
шини маълум қилди . 

Сайёҳлик 
салоҳияти учун 

йўл харитаси
Туркистон минтақасини сайёҳлик йўналишида жонланти-

риш мақсадида махсус йўл харитаси ишлаб чиқилди. Унда 
6та асосий йўналиш кўзда тутилган. Хусусан, сайёҳлик ин-
шоотларидаги инфратузилмани такомиллаштириш, хизмат 
кўрсатиш сифатини ошириш, маркетинг хизматини кучай-
тириш, “Open Turkistan” ва туман, шаҳар ҳокимликларининг 
фаолиятини жонлантириш каби масалалар қамралган. Ви-
лоят ҳокими Дархан Сатибалди раислигида ўтган мажлисда 
ушбу лойиҳалар таништирилди. Минтақа раҳбари сайёҳлик 
салоҳиятини юксалтириш йўналишидаги тадбирларни ку-
чайтиришни топширди.

Вилоят ҳокими Д. Сати-
балдининг топшириғига 
биноан, вилоят ҳокими 
ўринбосари Е. Алтаев ва 
вилоят қишлоқ хўжали-
ги бошқармаси раҳбари 
Н. Бадирақов Мақтаарал 
туманида, пахта терими 
мавсумига тайёргарлик 
ишлари билан танишди.

Дастлаб, Ертай Кенжебекули 
«Ҳамро ота» ширкати ва хитой-
лик «Реng Sheng» компанияси 
билан ҳамкорликда томчилатиб 
суғориш усулида етиштирил-
ган 351 гектар пахта даласида 
бўлиб, тумандаги хўжаликлар 
раҳбарлари билан учрашув 
ўтказди.

Унда пахта йиғим-терими-
ни кузги ёғингарчиликларга 
қолдирмасдан сифатли таш-
кил этиш, давлат томонидан 
бериладиган имтиёзларни ўз 
вақтида бериш, пахта нархи 
ва бошқа масалалар ҳам му-
ҳокама қилинди. Вилоят ҳоки-
мининг ўринбосари, шунинг-
дек, пахтадан гектарига 60-70 
центнер маҳсулот олиш учун 
томчилатиб суғориш каби янги 
технологияларни жорий этиш 
зарурлиги, бунинг учун дав-

лат томонидан субсидиялар 
берилаётганини таъкидлади. 
Шунингдек, бундай технология-
ларнинг обикор деҳқончиликда 
йил сайин такрорланадиган сув 
танқислигининг олдини олиши-
га ҳам тўхталди.

Сўнгра Е. Алтаев «Cotton 

мақта» МЧБнинг пахта заводи-
да бўлиб, у ердаги тайёргар-
лик ишларини кўздан кечирди. 
2023 йилда ишга туширилган 
заводнинг қиймати 3 миллиард 
тенгени ташкил қилади. Йил-
лик қуввати эса 60 минг тонна, 
кунига 600 тонна пахта толаси 

қайта ишланади. Корхонада 
50дан зиёд фуқаро иш билан 
таъминланган. 

Вилоят ҳокимининг ўрин-
босари, шунингдек, «Миллий 
аграр илмий-таълим маркази» 
нотижорат ҳиссадорлик жамия-
тига қарашли «Пахта ва полиз 
қишлоқ хўжалиги тажриба стан-
цияси» МЧБда илмий янгилик-
лар билан танишди.

Вилоят ҳокимининг ўрин-
босари сўнгги иншоот – «Мир-
закент» МЧБ тасарруфидаги 
пахтани қайта ишлаш заводига 
борди. Умумий қиймати 1 мил-
лиард тенгени ташкил этган бу 
корхонанинг тумандаги пах-
та қабул қилиш пунктларида 
мингга яқин одам ишлайди. 
АҚШнинг энг замонавий тех-
нологияси билан жиҳозланган 
заводнинг ишлаб чиқариш қув-
вати йилига 60 минг тоннани 
ташкил этади.

Хизмат сафари сўнггида 
Е. Алтаев Мақтаарал тумани 
ҳокимининг девонида йиғилиш 
ўтказди ва соҳадаги муаммо-
ларни муҳокама қилди.

Мақтааралда пахта теримига 
тайёргарлик авжида  

Жамоат қабули – 
халқчил манзил

ТИЗИМЛИ ТАШАББУСЛАР 
САМАРАЛИ Б¡ЛАДИ

Фуқароларнинг дав-
латга ишончини мустаҳ-
камлаш – Давлат раҳбари 
Қасим-Жўмарт Тўқаевнинг 
муҳим сиёсий йўналиш-
ларидан бири. 2019 йили 
Давлат раҳбарининг сай-
ловолди дастурида, эли-
миздаги ўта муҳим стра-
тегик муаммоларга доир 
қарорлар референдум ор-
қали қабул қилинишини 
маълум қилган эди.

Қозоғистонда атом энер-
гетикасини ривожлантириш 
масаласи илк бор бундан 5 
йил муқаддам кўтарилган 
эди. 2019 йил 27 апрель ку-
ни  ҚР Президенти Семей-
да ўтган учрашувда АЭС қуриш ҳақида қарор қабул қилишда 
халқнинг фикри эътиборга олинишини айтганди. Сўнг, Давлат 
раҳбари Қозоғистонда атом электр станцияси барпо этиш 
бўйича қарор қабул қилиш учун умумхалқ референдуми ўтка-
зилиши тўғрисида ўтган йили ноябрь ойида олимлар билан 
йиғилишда таъкидлади.

Жорий йил 6 октябрь куни умумхалқ референдуми ўтади, 
бу атрофлича режаланган, жиддий таҳлил қилинган сиёсий 
қарор.

Атом электр станциясини барпо этишнинг самарадорлиги 
ўтган 5 йил мобайнида тўлиқ таҳлил қилинди. Лойиҳанинг 
энергетикавий заруратидан бошлаб, иқтисодий, экологик, тех-
нологик ҳамда хавфсизлик масалалари атрофлича ўрганилди.

Аниқ мисолларни келтирамиз. Қозоғистон аҳолисининг 50 
фоизи элимизнинг жанубидаги 5та вилоят ва 2та мегаполис-
да, шу жумладан, Туркистон вилоятида республика аҳоли-
сининг 10 фоиздан зиёди истиқомат қилади. Шунча аҳолига 
электр қувватини етказиш – улкан стратегик аҳамиятга молик 
масала. Ушбу минтақаларда яшайдиган 10 миллиондан зиёд 
аҳоли ташқаридан келтириладиган энергияга қарам эканлиги 
маълум.

Иқтисодий жиҳатдан олиб қараганда, Қозоғистонда атом 
энергетикасини ривожлантиришнинг имконияти кўп. Ҳозир-
нинг ўзида элимиз табиий уран ишлаб чиқариш ҳажми бўйича 
дунёда биринчи ўринни эгаллаган. Ядровий ёқилғи компо-
нентларини ишлаб чиқаришга технологик имкониятимиз ета-
ди. Ҳозир буларнинг барчасини хорижий мамлакатлар биздан 
хомашё тарзида олмоқда.

Атом электр станцияси барпо этилса, бизга янги техноло-
гиялар келади, физик-олимларимиз хорижга кетмай, ўзимизда 
фаолият юритади. Тинч атомни бошқара оладиган ёшларимиз 
етишиб чиқади.

Атом энергетикаси экологияга зарар келтирмайди. Ҳозир 
биз истеъмол қилаётган энергия манбаларининг 70 фози эс-
кирган. Кўмир тутуни ҳавони ифлослантирса, қолдиқлари ери-
мизга зарар етказмоқда. Атом электр станциясидан чиқадиган 
буғ газининг ҳажми кўмирга нисбатан 135 баравар паст экани 
айтилмоқда. Фойдаланилган ядровий ёқилғининг 90 фоизини 
қайта ишлаб, фойдали материаллар сифатида эл корига яра-
тиш мумкин, дейди олимлар.

Мамлакатимизда АЭС қурилишига доир турли фикр-муло-
ҳазалар билдирилмоқда. Жумладан, ушбу ташаббусни Семей 
полигонига қиёслаётганлар ҳам бор. Ядровий ёқилғини қурол 
сифатида фойдаланиш билан тинч мақсадда қўллаш – уму-
ман бир-бирига зид тушунчалар. Шунинг учун, фуқароларнинг 
радиациядан нурланиш хавфи йўқ эканлигини айтишимиз 
лозим.

Баъзилар Чернобиль ва Фукусима офатларини мисол кел-
тиришади. Биринчидан, Чернобиль АЭСи 1977 йили қурилган, 
Фукусима станцияси 1971 йили фойдаланишга топширилган. 
Шу даврдаги энг янги технологиялар асосида барпо этилган 
биринчи авлод реакторлари эди. Ҳозир давр бошқа, техноло-
гия шу даврга қараганда жадал ривожланмоқда. Бизда қури-
ладигани III ва III+ авлод реакторлари бўлади. Иккинчидан, 
Чернобилдаги офат одам эътиборсизлигидан юз берса, Фуку-
симадаги офат океандаги цунами туфайли рўй берган эди.

Янги авлод станциялар 9,2 балли зилзилага бардош бера 
олади. Атом электр станцияларининг қурилиши МАГАТЭ – 
Атом энергияси бўйича Халқаро агентликнинг бевосита назо-
рати остида амалга оширилади. Лойиҳаси, қурилиши, фой-
даланишга топширилиши ҳамда фаолият юритиши – тўлиқ 
халқаро мутахассисларнинг назоратида бўлади.

Атом электр станцияси тўғрисида фақат тасдиқланган 
маълумотлар тарқатиш мақсадида АЭС қурилишини қўллаб-
қувватлаш Халқаро штаби ташкил этилди. У ҳозир аҳоли ора-
сида тарғибот-ташвиқот юритмоқда. Қозоғистонни қудратли 
давлатга айлантириш – барчамизнинг мақсадимиз. Мамлака-
тимизнинг тақдири ҳал қилина диган танлов пайтида барчамиз 
келажагимизга масъулият билан ёндашайлик!

Алтинсари УМБЕТАЛИЕВ, 
“AMANAT” партияси вилоят филиалининг раиси, 

вилоят маслаҳати депутати.

“AMANAT” партияси Туркистон вилоят 
филиали жамоат қабули бўлимининг иш 
режасига мувофиқ, вилоят ҳокимининг 
ўринбосари Нуралхан Кўшеров фуқаролар-
ни шахсий масалалари бўйича қабул қи-
либ, аҳолининг мурожаатларини тинглади.

НАЗОРАТ САМАРАЛИ БЎЛМОҚДА
ИЖТИМОИЙ АҲАМИЯТГА МОЛИК ОЗИҚ-ОВҚАТ МАҲСУЛОТЛАРИ 

БАҲОЛАРИНИ АСОССИЗ КЎТАРГАН  213 НАФАР ТАДБИРКОР ЖАЗОЛАНДИ



Қозоғистон халқи Ассамблеяси Раисининг ўринбосари – ҚР Президенти 
Маъмурияти ҚХА Котибиятининг мудири Марат Азилханов Туркистон ви-
лоят ҚХА тузилмалари ва этномаданият бирлашмалари раҳбарлари билан 
учрашди. 

6№110-111 (3456-3457), шанба, 
28 сентябрь 2024 йил.

Janubiy.kz 3Маънавият

(Давоми. Боши 1-бетда).

Ўзбекистон ва Қозоғис-
тон тарихий, маънавий ва 
маданий яқинликдаги яхши 
қўшнилар, шунингдек, Мар-
казий Осиё салоҳиятини мус-
таҳкамлаш, бутун минтақада 
тинчлик ва фаровонликни 
таъминлашга ҳисса қўшаёт-
ган ишончли стратегик ҳам-
корлардир.

Тарихий алоқаларни мустаҳ-
камлашга, шунингдек, икки давлат 
ҳудудларида истиқомат қилаётган 
ўзбек ва қозоқ миллатлари вакилла-
ри ҳам муносиб ҳисса қўшмоқда. 

Мухтасар қилиб айтганда, Ўзбе-
кистон ва Қозоғистон кўп асрлик 
дўстлик, яхши қўшничилик, ўзаро 
ишонч ва кенг кўламли шерикликни 
мустаҳкамлаш тарафдори бўлиб 
келган. Президент Қасим-Жўмарт 
Тў қаевнинг мамлакатимизга бўла-
жак ташрифи эса мавжуд ўзаро ман-
фаатли ҳамкорлик ва конструктив 
мулоқотни янада ривожлантиришга 
янги суръат бағишлайди.

Куни кеча Қозоғистон ва Ўзбекис-
тон давлат чегарасини демаркация 
қилиш тўғрисидаги ҳужжатни БМТ 
Котибиятига топширди.

Мазкур ҳужжат Қозоғистон-Ўзбе-
кистон давлат чегарасини халқаро 
ҳуқуқий жиҳатдан расмийлаштириш 
бўйича кўп йиллик ҳамкорликдаги 
ишларнинг натижаси эканлиги таъ-
кидланди.

Битим икки республика прези-
дентлари Қасим-Жўмарт Тўқаев ва 
Шавкат Мирзиёев томонидан 2022 
йил 22 декабрь куни Қозоғистон раҳ-
барининг Тошкентга давлат ташри-

фи чоғида имзоланган эди. Ҳужжат 
2023 йил 4 июлдан кучга кирган.

Ташқи ишлар вазирлиги мазкур 
ҳужжат Қозоғистон – Ўзбекистон 
давлат чегарасини халқаро ҳуқуқий 
жиҳатдан расмийлаштириш бўйича 
кўп йиллик ҳамкорликдаги ишлар-
нинг натижаси эканлигини таъкид-
лади.

25 сентябрь куни БМТ Бош Ас-
самблеясининг Нью-Йоркдаги сес-
сияси доирасидаги учрашувда Қозо-
ғистон ва Ўзбекистон ташқи ишлар 
вазирликлари раҳбарлари давлат 
чегарасини демаркация қилиш тўғ-
рисидаги битимнинг БМТ Котибия-
тида рўйхатга олиниши Марказий 
Осиё минтақаси мамлакатлари учун 
мисли кўрилмаган тажриба эканини 
таъкидладилар.

Ҳужжатнинг тарихий аҳамияти 
таъкидланиб, мазкур воқеа икки 
давлатнинг яхши қўшничилик ва 
абадий дўстлик тамойилларига со-
диқлиги, иттифоқчилик муносабат-
лари руҳи, ўзаро манфаатли ҳам-
корликка тайёр экани қайд этилди.

  
  Қозоғистон ва Ўзбекистон 

ахборот агентликлари 
маълумотлари асосида.

(Давоми. Боши 1-бетда).

Бу 2022 йилга нисбатан 20,5 фоизга 
кам (2022 йилда 198,4 минг киши).

Кам таъминланган фуқаролар со-
нини қисқартириш юзасидан ишлар 
давом эттирилиб, 2024 йил охирига 
қадар камбағаллик даражасини 5,5 
фоизга, ижтимоий ёрдам олувчилар 
сонини эса 25 фоизга камайтириш ре-
жалаштирилган.

Иш билан таъминланган фуқаро-
ларнинг 96 фоизи (75,6 минг нафар) 
билан электрон меҳнат шартномалари 
тузилди, 89 фоизига (70,1 минг нафар) 
мажбурий пенсия бадаллари ўтказил-
ди.

Вилоятда тадбиркорликни қўллаб-
қувватлаш орқали иш ўринлари яра-
тиш борасида бир қатор ишлар амалга 
оширилмоқда. 2024 йилда тадбиркор-
ликни қўллаб-қувватлаш мақсадида 
1755 нафар фуқарога янги бизнес ғоя-
лари учун грант ажратилди. Улар ора-
сида ўтган йилдан бошлаб вилоятдаги 
ҳар бир туман ва шаҳарнинг салоҳия-
тидан келиб чиққан ҳолда қалдирғоч 
лойиҳаларини амалга ошириш учун 
грант режасидан қайтарилмайдиган 
маблағлар ажратилмоқда.

ИЖТИМОИЙ СОҲА – 
ТАРАҚҚИЁТ МЕЗОНИ   

“Тилга эътибор – эл-
га эътибор” иборасида 
чуқур маъно мужассам. 
Буюк бобокалонимиз 
Алишер Навоий “Инсон-
ни сўз айлади жудо ҳай-
вондин”, деган эканлар. 
Дарҳақиқат, сўзлашиш 
инсонга хос. Биз нутқи-
миз орқали бошқалар 
билан муомалага ки-
ришамиз, фикримизни 
баён этамиз. Ҳар бир 
шахсга хос хусусиятлар 
унинг нутқида намоён 
бўлади. 

Пайғамбаримиз Муҳаммад 
Мустафо (с.а.в.) бир куни Аб-
бос розияллоҳу анҳуга: “Гў-
заллигингиз мени ажаблан-
тиради”, дедилар. У киши: 
“Инсоннинг гўзаллиги нима, 
эй Аллоҳнинг Расули?”, де-
дилар. Пайғамбар Муҳаммад 
Мустафо (с.а.в.): “Унинг тили”, 
дедилар.

– Тонгдек оромбахш, қуёш-
дек нурли, она оғушидек 
тафтли, баҳордек тароват-
ли, ёздек ҳароратли, куздек 
саховатли, қиш қорларидек 
беғубор туйғуларимизнинг 
таржимони бўлган, миллати-
миз руҳини ифода этувчи она 
тилимиз, бизни юксак маъна-
виятга, маърифатга, мада-
ниятга, истиқлолу истиқболга 
етакловчи бебаҳо неъматдир. 
Шу боис ҳам ҳар биримиз она 
тилимизни асраб-авайлаши-
миз, эъзозлашимиз лозим. 
Зотан, тилимизга эътиборли 
бўлсак, миллатимиз қалби 
она тилимиз ҳеч қачон завол 
топмайди, – деган эди кўп 
йиллар Афғонистон Ислом 
Республикаси Қуролли кучла-
рини бошқарган Абдул Рашид 
Дўстум Афғонистон телекана-
лига берган мусоҳабасида.

“Инсон учун Ватани, ота-
онаси, оиласи қанчалик му-
қаддас бўлса, она тили ҳам 

шунчалик азиздир. Ҳаттоки, 
гўдак ҳам дунёни она тили 
орқали англайди.  Шунинг 
учун доим тил, миллат, Ватан 
тушунчалари ёнма-ён юради. 
Тилсиз жамият ривожлан-
майди, тараққий топмайди. 
Она тили – миллат руҳи, ор-
номуси”. Бу фикрлар таниқли 
тилшунос Шавкат Мавлоновга 
тегишли.

Нутқ доимо ўзгаришда, ҳа-
ракатда. Бунга илмий-техник 
ўзгаришлар, миллий тиллар-
нинг бир-бирига “сингиши” 
одатда тилда қатор янги-
ликларга ҳам сабаб бўлади. 
Бугунги кунда талаба-ёш-
ларни ўзбек тилига, нутққа 
муносабат нуқтаи назаридан 
икки гуруҳга ажратиш мумкин. 
Биринчи гуруҳга, аввало, ўзи-
ни, миллати ва элини, тилини 
ҳурмат қиладиган, нутқига 
эътиборли ёшларни киритиш 
мумкин. Иккинчи гуруҳга эса, 
ўз она тилига бефарқ, эли, 
миллати ва нутқига эътибор-
сиз ёшларни киритиш мумкин. 
Биринчи гуруҳ вакиллари нутқ 
сифатига жиддий эътибор 
билан қарайди. Ўйлаб, ман-
тиқли, ихчам ва таъсирчан, 
ҳамда соф нутқ тузишга ҳара-
кат қиладиганлардан фарқли 
ўлароқ, иккинчи гуруҳ вакил-
лари сифатсиз нутқи билан 
ўз билим савияси, маданият 
даражасини дарҳол намойиш 

этиб қўяди. Улар нутқида 
ортиқча сўзлар, қайтариқ-
лар, ўзбек тилига ўзлаш-
маган гўё “маданийлик”ни 
кўрсатувчи иборалар па-
ла-партиш ҳолда ишлати-
лаверади. 

Тил софлиги ва ма-
қолалардаги ғализ жум-
лаларга ҳаммамиз ҳам 
бирдек масъулият ҳисси 
билан ёндашаётганимиз 
йўқ. Оммавий ахборот 
воситалари нутқида ше-
вага урғу сезилади. Тили-

мизни бузиб, давлат нашрида 
шевада ёзишга маънавий жи-
ҳатдан ҳеч кимнинг ҳақи йўқ, 
деб ўйлайман. 

Маълумки, нутқ маданияти 
масаласининг асосини ада-
бий тил меъёрларига амал 
қилиш, унга муносабат маса-
ласи ташкил этади. 

Хўш, бу каби хатолар қа-
чонгача давом этиши мумкин? 
Она тилим – жону дилим, ти-
лимизни келажак авлодга соф 
ҳолда етказиш, унинг жозиба-
сини кўрсатиш ҳар биримиз-
нинг бурчимиздир. 

Сўзларни ишлатганда ҳам 
ўйлаб кўриб, сўнг сўзлайлик, 
борида борича сақлайлик. 
Зеро, шахснинг маданийлик 
даражаси унинг нутқи орқали 
намоён бўлади. Тил – миллат-
нинг кўзгусидир. Бу кўзгу қан-
чалик тиниқ ва соф бўлиши 
эса ўзимизга боғлиқ. Тил ва 
нутқ софлиги учун курашиш 
масъулияти шу миллат вакил-
ларининг бурчидир.

Дунёнинг қайси юртида 
бўлишимиздан қатъиназар, 
бетакрор она тилимиз борли-
гидан фахрланамиз. Шундай 
экан, тилимизни севиб, унинг 
ривожланиши учун сидқидил-
дан тинимсиз ҳаракат қили-
шимиз керак.                

  А. АБДУФАТТОҲ.

Тегишли қарорни Қозоғистон Республи-
каси Бош вазири Ўлжас Бектенов имзола-
ди.

Машҳур тарихий обида – Хожа Аҳмад Яс-
савий мақбараси ЮНЕСКОнинг Бутунжаҳон 
мероси рўйхатига киритилган биринчи Қозо-
ғистон иншооти бўлиб, ўрта аср меъморчили-
гининг ноёб ёдгорликлари қаторига киради.

Унинг аҳамияти ва тарихий-маданий қад-
риятини инобатга олган ҳолда, шунингдек, 
хавфсизлигини таъминлаш мақсадида “Ҳаз-
рат Султон” музей-қўриқхонасини давлат 
муҳофазасига олинадиган иншоотлар рўй-
хатига киритиш тўғрисида Ҳукумат қарори 
қабул қилинди.

Ҳужжатга кўра, иншоот хавфсизлиги ички 
ишлар органларининг тегишли бўлимлари 
томонидан таъминланади.

Маълумки, мақбара Туркистон шаҳридаги 
туркий шоир, сўфийлик тариқати асосчиси 
Хожа Аҳмад Яссавий дафн этилган жойда 
барпо этилган.

1385-1405 йилларда мақбара атрофида 
иншоотлар мажмуаси барпо этилган бўлиб, 
ҳозирда музей-қўриқхона таркибига масжид, 
сарой заллари – катта ва кичик оқсарой, ку-
тубхона ва хўжалик мажмуаси  – қудуқ, ошхо-
на, ҳужралар ва бошқалар киради.

24.kz. маълумотлари асосида.

Тадбирда вилоят ижтимоий 
тараққиёт бошқармасининг раҳ-
бари Ерлан Кузембаев, “Жамоат 
тотувлиги” ДКК раҳбари Элмира 
Жанғазиева, вилоят ўзбек этно-
маданият бирлашмасининг раи-
си Баҳодир Ирисметов, вилоят 
татар-бошқирд этномаданият 
бирлашмаси раисининг ўринбо-
сари Нурия Загидуллина, вилоят 
тожик этномаданият бирлашма-
сининг раиси Йўлдош Султонов 
иштирок этди. 

Шунингдек, учрашувда вилоят 
ҚХА қошидаги Медиация кенга-
ши раиси Бақитжан Бейсенбаев, 
вилоят ҚХА қошидаги Оналар 
кенгаши раисаси Гулсара Тўққу-
лова, “Жамоат тотувлиги” ДКК-
нинг этнослараро муносабатлар 
соҳаси мониторингги ва ахбо-

рот-тарғибот ишларини ташкил 
этиш бўлими раҳбари Ҳамид 
Исоқов бўлди.

Учрашув давомида Марат 
Алмасули шахсий қабул ўтказиб, 
таклиф-мулоҳазаларни тингла-
ди. 

Шунингдек, Давлат раҳбари-
нинг ҚХАнинг XXXIII сессиясида 
айтган вазифалари ва маж-
бурятларини амалга ошириш, 
умуммиллий қадриятларни анг-
латиш, ёшларни ватанпарвар-
лик руҳида тарбиялаш ва 5та 
ижтимоий лойиҳанинг ижросини 
таъминлаш масалалари муҳока-
ма қилинди.

Қолаверса, минтақалардаги 
этномедиацияни ривожланти-
риш истиқболлари, этномедиа-
торларнинг бирлик ва тотувлик-

ни ривожлантиришдаги ҳиссаси 
ва 2024 йилнинг IV чорагида 
ўтадиган Республика Этноме-
диация кенгашига тайёргарлик 
масалалари таҳлил қилинди.

Сермазмун йиғилишда этно-
маданият бирлашмалари раис-
лари иш режалари билан таниш-
тиришди. Ассамблеянинг ижти-
моий ва хайрия лойиҳаларининг 
амалга оширилиши муҳокама 
қилинди. ҚХАнинг сессиясида 
қабул қилинган қарорлар ижроси 
ҳақида маъруза қилинди.

Учрашувда М. Азилханов Ас-
самблея вакилларига жамият-
даги дўстлик ва тотувликни 
ривожлантириш ишлари учун 
миннатдорчилик билдирди. 

Вилоят ҳокимининг 
матбуот хизмати.   

   Тил – маданият кўзгуси ва 
руҳимизнинг қаноти. Биз она 
тилимиз орқали халқлар, мил-
лат ва элатлар орасида ҳамиша 
азиз-у мукаррам эканлигимизни 
асло унутмаслигимиз керак. Ўз-
бекона лутф, муомала, миллий 
қадриятлар, одоб-ахлоқ эса она 
тилимиз маданиятининг кали-
тидир.

Ғози Олим ЮНУСОВ, 
биринчи ўзбек тилшунослик 

профессори.

Она тили – миллатнинг рух и, 
ор -номусидир

 МАРАТ АЗИЛХАНОВ УЧРАШУВ ЎТКАЗДИ

ХОЖА АҲМАД 
ЯССАВИЙ 

МАҚБАРАСИ ДАВЛАТ 
МУҲОФАЗАСИГА 

ЎТКАЗИЛДИ

Жорий йилда тадбиркорлик фао-
лиятини бошлаган 120 нафар грант со-
ҳибларининг лойиҳалари учун маблағ 
ажратилди.

Бу борадаги ишлар натижасида ви-
лоятда ишсизлик даражаси 4,8 фоиз 

(режа 4,9 фоиз), ёшлар ўртасида иш-
сизлик даражаси 1,9 фоизни (режа 3,8 
фоиз) ташкил этмоқда.

Ишчи кучи кўп бўлган Жанубий 
ҳудуддан аҳолини Шимолга кўчириш 
ишлари амалга оширилмоқда. Ушбу 

йўналишда мунтазам ярмаркалар ўт-
казилмоқда. Меҳнат ва аҳолини ижти-
моий ҳимоя қилиш вазирлиги томони-
дан 2024 йил учун республика бўйича 
7050та квота ажратилиб, кўчиб борув-
чилар давлат томонидан қўллаб-қув-
ватланадиган 7та минтақа белгиланди. 
Улар Абай, Қарағанди, Қўстанай, Пав-
лодар, Шимолий Қозоғистон, Улитау, 
Шарқий Қозоғистон вилоятлари.

Ажратилган квота асосида жорий 
йилнинг саккиз ойида Туркистон ви-
лоятидан 288 оила ёки 1116 нафар 
фуқаро кўчиб борди. Уларнинг 538 на-
фари меҳнатга лаёқатли, 304 нафари 
эса доимий иш ўрнига эга.

Мамлакат бўйича кўчиб борган 3494 
кишининг 32 фоизи Туркистон вилоя-
тидан.

                  
24.kz. маълумотлари 

Маърифат

Қ ар н о қ  қ иш л о ғ и д а г и 
Мансур Матмусаев (тас-
вирда) раҳбарлик қилаёт-
ган “Қарноқ” умумтаълим 
мактабига ташрифимиз чо-
ғида директор “Жанубий 
Қозоғистон” газетаси обу-

начилари сони 80 нафар 
эканлигини, келгуси ярим 
йилликда ҳам шу кўрсаткич 
таъминланишини маълум 
қилди.

– Ўтган ўқув йилида мак-
табимизни жами 60 ўқувчи 
тамомлади. Уларнинг 38 
нафари ЯМТда иштирок 
этишди. Пировардида, дав-
лат ўқув грантлари асосида 
21 нафар битирувчи олий 
таълим даргоҳларида бе-
пул ўқиш имкониятига эга 
бўлишди. Мактаб, ўқитувчи, 
ўқувчи ва ота-она ҳамкор-
лиги муҳим омил ҳамда 
эришилаётган ютуқларнинг 
асосини ташкил этади, – 
деди М. Матмусаев. 

Ш. МАДАЛИЕВ.

ИЛМ 
МАСКАНИДАГИ 

МУЛОҚОТ

Янги Қозоғистонни бирга барпо этамиз!

Уни қадимий, ҳозирда 
ноёб автомобиллар шай-
доси, десак ҳам мубола-
ға бўлмайди. Бугунги кун-
да 1962 йили чиққан “ГАЗ 
69” русумли автомашинада 
Шимкент шаҳрини виқор би-
лан айланади. Ушбу машина 
мегаполисда ягона. Уйида 
эса 1958 ва 1965 йилларда 
ишлаб чиқарилган “Волга 
ГАЗ-21” автомашиналари ту-
рибди. Доимо юзидан табас-
сум аримайдиган Акбархон 
ака 1983-1989 йиллари ша-
ҳар Ҳайвонот боғида кичик 
илмий ходим ва қўриқлаш 
хизмати бошлиғи вазифаси-
да ишлаган. Акаси таниқли 
тадбиркор Йўлдош Исомид-
динов қайта қуриш даврида 
“Мелодия” ширкатини очиб, 
Москвадан Шимкентга илк 
видеокамерани олиб келиб, 
укаси Акбархонга ишониб 
топширди. Қаҳрамонимиз 
унда халқимизнинг тўю то-
мошалари, турли тадбир-
лар, Манкент қишлоғидаги 
1 Май намойишлари, Қора-
булоқ ва Қорамурт қишлоқ-
ларида илк Наврўз айёмла-
рини тасвирга олиб, тарих 
зарварақларига муҳрлади.

1987-1991 йиллари Қозо-
ғистон ССР Марказий Ком-
сомол Қўмитаси томонидан 
ишга жалб қилиниб, вилоят 
комсомол қўмитаси томони-
дан видеооператор штати 
берилди. У энди вилоят 
комсомол қўмитаси томони-
дан ўтказилган барча тад-
бирларни тасвирга олиш 
баробарида она Ватанимиз 
тарихининг яратилишига 
муносиб ҳисса қўшди. Ху-
сусан, “Дитя Мира” халқаро 
лойиҳаси доирасида Семей 
ядро полигонини ёпишга қа-
ратилган «Невада – Семей» 
ҳаракати иштирокчилари – 
фаол ёшларнинг Шимкентга 
ташрифини тасвирга олди. 
1988 йили декабрь ойидан 
1989 йили март ойигача 
Шимкентнинг экологик аҳво-
лини тасвирга олишга жалб 
қилинди. Шимкент Қўрғошин 
заводи ва Шина заводлари-
нинг минглаб тонна қолдиқ-
лари уюмларини тасвирга 
олиб, экологик аҳволнинг 
яхшиланишига муносиб ҳис-
са қўшди. У истиқлолнинг 
илк йиллари яна бир тари-

хий жараённинг гувоҳи бўл-
ган давр қаҳрамонидир.

1930 йиллари кўплаб зиё-
лиларимиз бошига қора кун-
лар келганидан бохабармиз. 
Улар шаҳар чеккасидаги 
сайҳонликда отиб ташлан-
ган. 1992-1993 йиллари бу 
сайҳонликларда қазилма 
ишлари юритилиб, “Қəсірет” 
мемориал мажмуаси барпо 
этилди.

Қазилма ишлари вилоят 
ДХҚ томонидан қатъий на-
зоратга олинган, қаҳрамо-
нимиз бу жараёнларни ҳам 
тасвирга олиб, тарих зарва-
рақларига муҳрлади. Ҳозир 
бу кинотасмаларни тарихий 
жараён сифатида қизиқиш 
билан томоша қиламизу бу-
нинг ортида қанчадан-қанча 
инсонларнинг меҳнати му-
жассамлигини хаёлимизга 
ҳам келтирмаймиз. Айниқса, 
куннинг иссиқ-совуғига қа-
рамай, тарихни муҳрлашга 
шай турган операторлар-
нинг номлари аксарият ҳол-
ларда сирлигича қолади. 
Акбархон Исохўжаев ҳам 
ана шундай “назардан четда 
қолган” операторлар сира-
сидан.

Отахон 8 фарзандни му-
носиб вояга етказди. Қизла-
ри Санобархон, Дилбархон, 
Нилуфархон ва Мунаввар-
хонлар – ўз хонадонлари-
нинг саришта бекалари, 
Раҳбархон – қандолатчи, 
Иродахон – савдо ходимаси, 
Севарахон – Россияда ҳинд 
компаниясининг савдо ҳам-
кори. Ўғли Анвархон – моҳир 
ҳайдовчи.

 Мақоламиз якунида Ак-
бархон акага оилавий хотир-
жамлик тилаб қоламиз.

 С. ТУРСУНМАТОВ.

Инсон ўзинг 

НОЁБ 
АВТОМОБИЛЛАР 

ШАЙДОСИ
Собиқ Иттифоқ даврида яхна ичимликлар-

ни таклиф этувчи автоматлардан муздай газли 
сувларни ичганлар ҳали-ҳануз уни қўмсашлари 
табиий. Асосан, бу тушуми юқори бизнес билан 
яҳудийлар шуғулланганлар ва улар шу даврнинг 
энг бойлари ҳисобланган. 71 ёшни қарши олаётган 
Акбархон Исохўжаев ҳам ўша автоматлар меха-
ниги бўлиб ишлаб, яҳудийлардан кўп фойдали 
жиҳатларини ўрганди. Унинг сурати бир неча йил 
Шимкент шаҳар матлубот жамиятининг “Ҳурмат 
тахтаси”дан жой олиши, бир неча кўкрак нишон-
лари билан тақдирланиши меҳнатига берилган 
муносиб баҳо.

– Мен, Шимкент шаҳри, Бо-
доморти даҳасидаги Муқимий 
номидаги 13-сонли мактабни 
сўнг, Тошкент шаҳридаги Ни-
зомий номидаги ТДПИни та-
момладим. 1987 йилда меҳнат 
фаолиятимни Тошкент тумани-
даги мактабда бошлаб, 1 йиллик 
амалиётдан сўнг Шимкент шаҳ-
рига қайтиб келдим ва Фурқат 
номидаги 37-сонли мактабда 
ўзбек тили ва адабиёти ўқитув-
чиси сифатида ишлай бошла-
дим. Турмуш қургач, 48-сонли 
мактабга ўтдим. Ва 1989 йилдан 
буён шу қадрдон даргоҳда она 
тилимизни улуғлаб, унинг бой 
хазинасини ёш авлодга таниш-
тириб келмоқдаман. Ўзбек фило-
логиясига бағишланган салкам 
40 йиллик фаолиятим давомида 
икки марта шаҳар, икки марта 
вилоят олимпиадаларида ғолиб 
бўлдим. Ўқувчиларим шаҳар, 
сўнг республика миқёсидаги фан 
олимпиадаларида ғолиб бўлиш-
ган. 

– Бугунги ўзбек тили ва 
адабиёти муаллимасининг 
вазифаси ва мақсадлари қан-
дай? Уларни амалга ошириш-
да муаммолар мавжудми?

– Мақсад – битта, тилимиз 
софлигини сақлаш, унга меҳр 
уйғотиш, ёш авлодга аждодла-
римизнинг бебаҳо маънавий ме-
росини етказиш, луғати, нутқи, 
ҳуснихатини ўргатиш, миллий 
қадриятларимизни англатиш. 
Адабий асарларимиздаги ижо-
бий қаҳрамонларнинг ҳаёт тар-
зини таништириш орқали ёш-
ларни ўзларига ҳаётий хулоса, 
сабоқ чиқаришга ўргатиш. Мана 
шулар зиммамиздаги вазифа-
лар. 

Дарвоқе, мактабда янги ўқув 
йили бошидан ўқувчиларнинг 
билим сифатини аниқлаш ва 
назорат қилиш дастури йўлга 
қўйилди. Математика фанидан 
тест, ёзма ишлар бўлса, тиллар-
нинг ҳаммасидан диктант олин-
ди. Бир салбий жиҳат — янги 
дастуримизда, йил давомида 
диктант деярли йўқ. Аввалгидек, 
диктант ёзиб турсак, жуда яхши 
бўларди. Негаки, ўқувчининг ёз-
ма ва оғзаки нутқини ўстиришда 
диктантнинг ижобий таъсири 

устивор. Бола диктант ёзаётга-
нида хато қилмаслик учун тил 
қоидаларини эслайди, уларни 
кўз олдига келтиради.

 Соҳага оид муаммолар бор, 
албатта. Бугунги ўқувчи кечаги 
ўқувчидан тубдан фарқ қилади. 
Мустақиллик даврида эмин-эр-
кин ўсмоқда улар. Қўлларида уя-
ли телефон. Дарсларга ниҳоят-
да халақит беради мана шу во-
сита, олиб қўйсак ҳам, бефойда. 
Тартиб-интизом бўлмаган жойда 
билим бўлмайди. Интернетнинг 
фойдаси бор, лекин зарари ҳам 
етарли. Қолаверса, илгари дарс-
ликлар етишмасди, лекин шунга 
қарамай, уйга вазифа сифатида 
достонлардан бир парча ёдлаш-
ни берсам, ўқувчиларим достон-
ни тўлиқ ёдлаб келишарди. Бир 
қиссадан кичик лавҳа ўқишни 
тайинласам, парча эмас, барча-

сини ўқиб келишарди. Афсуски, 
ҳозир мана шундай ҳолатни 
учратмаяпмиз. Уй вазифалари 
деярли тайёрланмайди, бола-
ларда мавзуга қизиқиш йилдан 
йилга сўниб бормоқда.

– Ўзбек тили ва адабиёти 
ўқитувчисига қўйилаётган бу-
гунги талаблар, янги дарс ус-
лубларини айтиб берингчи.

– Тизимдаги замонавий та-
лабларнинг ҳаммаси тилшу-
носларга ҳам тааллуқли. Кун-

дан кунга таълим соҳасида ис-
лоҳотлар кўпайиб бормоқда. 
Янги ёндашувлар замони ҳо-
зир. Лекин уларнинг ҳаммаси 
ҳам муаллим учун қулай эмас. 
Дейлик, электрон кундалик 
юритилиши, ҳужжатларнинг ра-
қамлаштирилиши. Бир синф 
раҳбари зиммасида қанча ҳуж-
жатлар билан ишлаш талаби 
бор. У бир вақтнинг ўзида синф-
ни бошқариши, дарс ўтиши, уйга 
вазифа бериши ва яна компью-
тер билан ишлаши керак. 

Инновациявий технология-
ларга келсак, улар ранг-баранг. 
Муҳими, самара берсин. Маса-
лан, луғат бойлиги ва талаффуз-
ни ривожлантириш учун нима 
қилиш керак? Аввало, шу тилда 
кўпроқ сўзлашиш керак. Кўп-
роқ ҳикоялар, эртак ва бадиий 
асарларни ўқиш лозим. Шунда 
нафақат гапириш кўникмаси, 
балки умуман тил бойлиги ҳам 
ортади. Тарбиявий соатлар эса 
ўқувчи хотираси ва нутқини 
мустаҳкамлайди. Эртак ўқиш 

ёки мумтоз қўшиқларни тинглаш 
фойдали усуллардан. Дарс жа-
раёнларида шу каби тадбирлар-
ни кўпроқ қўллаган ўқитувчидан 
ўқувчи зерикмайди, доим диққат-
эътиборли бўлади. Дарсда матн-
ни ифодали ўқишга ўргатишнинг 
ўзи ҳам бир технология, маълум 
тайёргарлик талаб қилади. Ўқув-
чиларга бирорта бадиий асарни 
ўқитишдан аввал уни ўқитувчи-
нинг ўзи ўқиб беради ёки унга 
қисқа изоҳ беради. Бунинг учун 
оҳанг, овоздаги ўзгаришлар, тас-
вирлаш маҳорати ҳам бўлиши 
керак. Бўлмаса, энг ноёб санъат 
асарига ҳам ёшларнинг ҳеч қан-
дай таъсири, ишончи бўлмайди. 
Хуллас, дарс жараёни тўғри 
ташкил этилсагина, у муваффа-
қиятли ўтади. Бунинг учун бугун-
ги муаллим тинмай изланишда 
бўлиши керак.

– Сизнингча, давлатимиз 
томонидан соҳага қаратилган 
эътибор, қўллаб-қувватлаш 
чоралари нималардан иборат?

– Давлат эътиборига кел-
сак, ўқитувчиларнинг ижтимоий, 
моддий шарт-шароитлари яхши. 
Аълочи ўқувчиларга грантлар 
бериляпти, ўзбек синфини та-
момлаган экан, деб ҳеч ким 
айтмайди. Жамлаган натижаси 
юқорими, бас, шу кифоя. Бепул 
ўқишга кириб кетяпти. Уч фар-

зандим ҳам грант соҳиблари 
бўлишди. 

 Дарвоқе, анъанавий “Ўзбек 
тили, маданияти ва анъана-
лари” байрами ниҳоятда яхши 
ўтказилади. Мактабимиз мил-
лий-маданий қадриятларимиз 
улуғланадиган кунда “Сен омон 
бўл, бободеҳқон” кўргазмаси 
билан иштирок этади. Биз, ўқув-
чиларимизни тайёрлаш билан 
бандмиз. “Наманганнинг олмаси” 
миллий қўшиғи ижро этилади, 
бободеҳқонга бағишланган шеър 
ўқилади. Кетмон кўтарган деҳқон 
образи, раққосаларимиз рақси 
унутилмас бўлади, деб ўйлай-
ман. Кўргазмада саховатли куз 
неъматлари намойиш этила-
ди. Мана шундай тадбирларда 
ота-оналаримиз яқиндан ёрдам 
беришади, айтганча, жуда кўп-
чилик байрамга бориш ниятида, 
концертларни томоша қилишни 
интиқлик билан кутишяпти. 

 – Дарсликлар мазмуни, тар-
жимаси борасида фикрингиз ...

– Дарсликларимиз мукаммал 

эмас, албатта. Лекин уларни 
жамиятимизда ўз ўрнига эга, 
зиммасидаги вазифа ва мажбу-
риятларини астойдил бажариб 
келаётган фидойилар яратмоқ-
далар. Шаҳло Норалиева, Нур-
хон Дўсметова, Бегмат Турдиқу-
лов, Нилуфар Қўрғонбоева ва 
бошқа ижодкор-педагогларнинг 
заҳматли меҳнатининг меваси 
бу. Китобларимиз бир неча мар-
та янгиланди, бойиди, тузатиш 
ва таклиф-мулоҳазалар эъти-
борга олинди. Сифатли қилиб 
ишланди, қоплама, варақлари 
мустаҳкам. Эътибор берсак, 
ўзбек, қозоқ ва рус тилидаги 
дарсликларнинг мавзулари бир-
бирига деярли ўхшаш. Бу ўқув-
чилар учун қулай. Кейин аввалги 
китобларда тил қоидалари кўп-
роқ ўргатиларди, ҳозиргиларида 
эса кўпроқ матн, мавзу ёритили-

шига урғу берилган. Тил ва нутқ 
равонлигига айниқса. Негаки, 
одам қайси соҳада ишламасин, 
ўз фикрини сўзлари орқали баён 
қилади, қолаверса, муомала ма-
данияти ҳам ниҳоятда асқотади. 
Буларни ўқувчи қаердан ўргана-
ди, албатта, тил ўқитувчисидан-
да. Бугунги замон талаби ҳам 
шу. Ўқувчи мактабда ўзлаштир-
ган билимларини ҳаётга татбиқ 
эта олсин, дейиляпти. Биз мана 
шу асосларга таянган ҳолда иш-
ламоқдамиз.

– Мутахассислар билан ўза-
ро ҳамкорликка тўхталсангиз.

– Сўнгги йилларда Ўзбекис-
тон билан ҳамкорлик яхши йўл-
га қўйилмоқда. “Ватандошлар” 
жамоат жамғармаси Қозоғистон, 
Тожикистон, Қирғизистондан 
келган ўзбек тили ва адабиёти 
муаллимлари учун халқаро ма-
лака ошириш курсини ташкил 
этиб, иншо танловида ютуққа эга 
бўлган мутахассисларни ўқишга 

таклиф қилди. Соҳа дарғалари-
нинг фикр-мулоҳазалари, касбий 
маърузалари ниҳоятда фойдали 
бўлди. Шундай халқаро курсда 
иштирок этиш, хизмат сафарида 
бўлиш, олимларнинг суҳбатла-
ридан баҳраманд бўлганимдан 
ўзимни бахтиёр ҳисоблайман. 
Рости, ўша учрашувдан кўнг-
лим тоғдай кўтарилиб қайтдим. 
Негаки, тилшунослик масала-
ларини ривожлантириш учун 
ўзаро фикр, тажриба алмашиш 
ниҳоятда зарур. Ўқувчига билим 
бераман, деган ўқитувчи ўз ус-
тида ишлаши, тинмай изланиши 
керак эканини ўша муҳитда яна 
бир карра тушуниб етдим. 

– Мутахассис сифатида қай-
си янги ва қизиқарли асарлар-
ни ўқишни маслаҳат берасиз?

– Очиқ тан олиш керак, бу-
гунги ёшларимиз китоб ўқишда 
суст. Ҳозир нутқ маданияти ҳам 
оқсамоқда. Сабаби, мутолаа йўқ. 
Шахсан ўзим ҳаётимни китобсиз 
тасаввур қила олмайман. Умрим 
давомида нималарга эришган 
бўлсам, маънавият этагини тут-
ганим туфайли. Китоб ўқимаслик 
замонимиз муаммоси. Зиёли 
оилаларнинг камайиб кетаётга-
ни-чи. Одил Ёқубов, Пиримқул 
Қодиров, Ойбек, Муҳаммад Али, 
Миркарим Осим каби адиблари-
мизнинг асарлари тарихни жуда 
яхши ёритиб беради. Қайта-қай-
та ўқисак ҳам зерикмаймиз.

– Ёш ўқитувчиларга ва ўқув-
чиларга қандай тилакларингиз 
бор?

– Кенг дунёқарашга, сало-
ҳиятга ва юқорида айтилган та-
лабларга жавоб бера оладиган 
мутахассисларгина келажакка 
дадил қадам қўя оладилар. Ян-
ги технология талаби – ҳар бир 
дарс берувчи ўқитувчи ўқувчи 
шахсига дарс давомида эътибор 
бериб улгуриши керак. Яъни, 
45 дақиқа ичида ўқувчиларнинг 
ҳар бирини ишлата олсин, ҳеч 
ким дарсдан четда қолмасин, 
дейиляпти. Бунинг учун ёш ўқи-
тувчилар муҳим педагогик хусу-
сиятларга эга бўлишлари керак. 
Фарзандларимизга миллийли-
гимиз, ўзлигимизни муттасил 
ўргатиб қолишимиз керак. Иста-
ган тилида сўзлашсин, ихтиёр 
ўзларида, қозоқ, рус ва инглиз 
тилларини бемалол ўрганишсин, 
ҳеч қандай қаршилик йўқ, фа-
қат..., энг аввало, ўз она тилини 
унутмасин, деб қолардим. 

– Қизиқарли ва мазмунли 
суҳбатингиз учун ташаккур!

Н. МАВЛОНОВА.

Бизнинг мусоҳаба

БУГУНГИ ЎҚУВЧИ ОНА ТИЛИ 
ҲАҚИДА НИМА БИЛАДИ?

Дунёда икки касб эгалари борки, уларга ҳурмат кўрсат-
масак, хор бўлар эканмиз. Шифокор ва муаллим... Агар ким 
шифокорга жафо қилса, дарди ортади, ким устозга жафо 
қилса, нодон бўлиб қолади. Шундай экан, бу ҳикматга амал 
қилган ҳолда, бугун сизни ажойиб устоз-мураббий билан 
таништирамиз.

Айтганча, унинг шогирдлари орасида шундайлари борки, 
улар ўзбек тили ва адабиётини ниҳоятда севадилар, хул-
қида бирорта ноўрин ҳаракат, ақлида эса бирорта ноқис 
фикрни кўрмайсиз. Мана, тўғри таълим ва тарбия нати-
жаси, дейсиз беихтиёр. Замондошимиз Азиза Тошхўжаева, 
яхшиси, ўзи ҳақида ўзи гапириб берсин.

ҚХА аъзоси, вилоят ўзбек 
этномаданият бирлашмаси 
раиси Баҳодир Ирисметов-
нинг 70 йиллик юбилей тўйи 
вилоят маркази Туркистон 
шаҳридаги «Давлат – 2» 
тўйхонасида, файзли дас-
турхон атрофида Қозоғистон 
ва Ўзбекистоннинг эъзоз-
ли зиёлилари, фахрийлари, 
санъаткорлари жамулжам 
бўлишди.

Тантана сабабчисини Ўзбе-
кистон делегациясини бош-
қариб келган жамоат арбоби 
Аҳмаджон Отажонов, ҚР жамоат 
арбоби Рўзақул Холмуродов, ҚР 
«Дўстлик» ҳамжамияти раиси 
Икром Ҳошимжонов, Астана, 
Қўстанай, Қизилўрда шаҳарла-
ри, шунингдек, туман, шаҳар 
ўзбек этномаданият бирлаш-
малари раислари, муовинлари 

– Бахтиёр Шомуродов, Сайрам 
туман ўзбек этномаданият бир-
лашмаси раиси Ғанишер Раим-
қуловлар муборакбод этишди. 

Вилоят ҳокими Дархан Са-
тибалдининг табригини вилоят 
ЎЭМБ қошидаги оқсоқоллар кен-
гаши раиси Зуппархон Чолдонов 
ўқиб эшиттирди. 

Тадбирда устоз санъаткор 
Бобомурод Ҳамдамов ва Ортиқ 
Отажоновларнинг иқтидорли 
шогирдлари, эл севган ҳофиз-
лар, хонандалар Каримбой Раҳ-
монов, Ғанишер Мелиқулов 
ҳамда Ўзбекистон халқ бахшиси 

Қаландар бахшининг сохировоз 
фарзанди Феруз бахши дилрабо 
қўшиқлари билан даврага файз 
бағишлашди. Тантана соҳиби-
нинг елкасига тўн ёпиб, сами-
мий табрикларини баён этишди. 
Қадрдон дўстлари шодиёна 
соҳибига тулпор от миндириб, 
иззат-икром кўрсатишди.

Туркистон шаҳридаги ҳожи-
лар ҳамжамияти раиси Абдима-
лик ҳожи Абдирахманнинг амри 
маъруфи, тиловатида эл бирли-
ги, юрт тотувлиги, давлатимиз-
нинг тинчликпарвар сиёсатига 
урғу берилди.

 Ш. МАДАЛИЕВ.

Тасвирларда: Қозоғистон 
ва Ўзбекистон зиёлилари ва 
вилоят ҳокимининг қутловла-
ри ўзаро уйғунлик касб этди; 
Сайрам туман ЎЭМБ раиси Ғ. 
Раимқулов, вилоят ЎЭМБ раиси 
ўринбосари Бахтиёр Шому-
родов ҳамда Қазиғурт тумани 
ЎЭМБ раиси Жавлон Собитов-
лар юбилярга дил сўзлари-
ни изҳор этишмоқда; қадрдон 
дўстлар туҳфаси – тулпор.

Муаллиф суратга олган.

Халқаро анжуман МИНТАҚА РАҲБАРИНИНГ ТАБРИК ХАТИ 
ТАҚДИМ ЭТИЛДИ

Мазкур илм масканида ҳар қа-
чонгидек, шаҳар ўқув даргоҳлари 
орасида биринчи синфга энг кўп 
ўқувчи қабул қилган ишчан жамоа 
фаолият юритади. Бунда ўқитувчи-
лар ва ота-оналарнинг тиғиз ҳам-
корлиги жуда муҳим мезон. 

6 октябрь куни ўтадиган умум-
халқ референдумида бугунги ва 
келажак авлод фаровон ҳаёти учун 
кўпчилик тўғри қарор қабул қили-
шига эришиш, миллатимизнинг 
тили, маданияти ва анъаналари 
кўзгуси бўлган қадрдон “Жану-
бий Қозоғистон” газетаси обунаси 
ҳамда мактаб ҳаётига оид қатор 
бошқа масалалар юзасидан фикр 
алмашилди. Фахрий отахон Тўлқин 
Саидмуродов мактаб жамоасига 
омад, саодат ва мустаҳкам сало-
матлик тилаб, дуо қилди. 

Учрашувда мактаб директори 
ўринбосари Баҳодир Исмоилов 
иштирок этди. 

Ш. МАДАЛИЕВ.

Тасвирда: мактабдаги учрашув.

Муаллиф тасвирга олган.

Янги Қозоғистонни бирга барпо этамиз!Я

 ҲАМЗА НОМЛИ МАКТАБДА

Ушбу сулоланинг асосчиси Шам-
шимат ота ва унинг умр йўлдоши 
Ирисхоним аялар катта оила соҳиби 
эдилар. Оилада вояга етган 8 нафар 
фарзанд бугунги кунда турли жабҳа-
ларда сидқидилдан меҳнат қилиб, эл 
равнақига баракали ҳисса қўшмоқда-
лар. 

Оиланинг тўртинчи фарзанди Ка-
римқул Шамшимат ўғли турмуш ўрто-
ғи Иқлимой билан 1978 йили турмуш 
қурди. Мана, шунга ҳам 46 йил бўлди. 
Улар оилада икки ўғил ва икки қизни 
тарбиялаб, вояга етказишди. Қобил-
жон, Ҳамиджон, Замиралар ҳам ота-
лари каби ўқитувчилик касбини тан-
лашди, Манзура – ҳамшира. Шукрки, 
набиралар ҳам вояга етмоқда.

К. Пўлатбоев Тошкент шаҳридаги 
Низомий номидаги педагогика инс-
титутини тамомлаган. Меҳнат фао-
лиятини З. Ҳусанов номли мактабда 
ўқитувчиликдан бошлаб, сўнг давлат 
хизматчиси бўлди.

Тадбирда сўз олган Сайрам да-
ҳасининг тўбебийи Ҳавазмат Тўла-
метов, меҳнат фахрийлари Эркин 
Абдунақибов, Бойаҳмад Шерметов 
миллий қадриятларнинг шаклланиши 
оиладаги муҳит ва тарбияга боғлиқ 
экани, жумладан, Каримқул акадаги 

меҳнатсеварлик, камтарлик, ҳалоллик 
каби инсоний фазилатлар бугунги 
кунда ёш авлод тарбиясида муҳим 
аҳамият касб этишини таъкидлашди. 

Танловда фаол иштирок этгани 
учун Пўлатбоевлар оиласи Қоратов 
тумани ҳокими Рахимберди Мулке-
манов, туман ўзбек этномаданият 
бирлашмаси раиси Нодирхон Имом-
сидиқов, Сайрам даҳасининг тўбеби-
йи Ҳавазмат Тўламетовлар номидан 
ташаккурнома билан тақдирланди. 

“Назира она” болалар боғчаси тар-
бияланувчилари ва 4-сонли мусиқа 
мактаби ўқувчиларининг чиқишлари 
тадбирга файз киритса, хонанда Му-
заффархон Тўрахонов ижро этган 
“Ота” қўшиғи барчага завқ-шавқ ба-
ғишлади. Айниқса, Каримқул Пўлат-
боевнинг “Дилхирож”га рақси томоша-
бинларни руҳлантириб юборди. 

Шу ўринда тадбирни юксак савия-
да ўтказишга ҳисса қўшган сухандон 
Элёр Орзиқулов, Маданият уйи ходи-
ми Баҳром Бегметовнинг хизматлари-
ни алоҳида таъкидлаш жоиз. 

З. МЎМИНЖОНОВ.

Тасвирларда: тадбирдан лавҳа-
лар.

Маданият

ОИЛАВИЙ
ҚАДРИЯТЛАР
 ТАРАННУМИ

Қ. Жандарбеков номи-
даги Сайрам тумани Ма-
даният уйида «Сайрам 
истеъдодлари – 2024» 
санъат фестивалининг 
сўнг ги жанри бўйи-
ча «Ажойиб рақс ола-
ми» танлови ўтди. Унда 
Шимкент шаҳри ва Сай-
рам туманидан махсус 
мутахассислар, М. Ауе-
зов номидаги ЖҚУнинг 
педагогика фанлари ма-
гистри, катта ўқитувчи 
Рўза Абдрахимова, ту-
ман Маданият уйи халқ 
ижодиётини ривожлан-
тириш бўлими раҳбари 
Гаухар Тукенова ва бош-
қалар ҳакамлик қилиш-
ди.

Танлов натижаларига 
кўра, кичик гуруҳда: бош 
совринга – «Жулдыз» рақс 
дастаси (Қ айнарбулоқ 
қишлоғидаги 29-сонли К. 
Тленшин номидаги мак-
таб), 1-ўрин – Айназ рақс 
студиясининг «Шуақ» рақс 
дастаси (Ақбулақ қишло-
ғи), 2-ўрин – МША-BI Group 
гуруҳининг хусусий макта-
би «Бойчечак» рақс гуруҳи 

(Оқсувкент), 3-ўринни – 
«Ауезов юлдузлари» рақс 
гуруҳи (Оқсувкент) эгал-
лади. Ўрта гуруҳда, бош 
совринни – Айназ рақс сту-
дияси, “Аққу” рақс гуруҳи 
(Ақбулақ қишлоғи).

1-ўринни – «Стимул» 
рақс гуруҳи, 2-ўринни – 
«Жулдыз» рақс студияси, 
3-ўринни – «Ауезов юлдуз-
лари» эгаллади. Махсус 

совринлар «Севинч», «Ай 
жулдыз» рақс гуруҳлари, 
Айназ рақс студияси “Жа-
лын” рақс дастасига топ-
ширилди. Катта гуруҳда 
бош совринни «Жулдыз» 
санъат мактаби (Қора-
сув), 1-ўринни – «Жулдыз» 
рақс студияси (Оқсув-
кент), 2-ўринни – “Стимул” 
рақс гуруҳи – (Оқсувкент), 
3-ўринни – “Айгөлек” рақс 

гуруҳи (Оқсувкент) эгал-
лади, махсус совғалар 
«Еркемай», «Улуғбек юл-
дузлари» рақс гуруҳларига 
топширилди, 

Барча ғолиблар махсус 
диплом ва совғалар билан 
тақдирланди.

Сайрам тумани 
ҳокимининг

матбуот хизмати.

 «САЙРАМ ИСТЕЪДОДЛАРИ – 2024»
САНЪАТ ФЕСТИВАЛИ ЯКУНЛАНДИ

“Жанубий Қозоғистон” вилоят ижтимоий-сиёсий газетаси обунасида 
пешқадам ўқув даргоҳи, тажрибали муаллима Дилбар Дийметова раҳбар-
лик қилаётган Ҳамза номли мактабга Туркистон шаҳар ўзбек этномада-
ният бирлашмаси раиси Райимжон Қўчқоров, оқсоқоллар кенгаши сардо-
ри Тўлқин Саидмуродовлар ҳамроҳлигида ташриф буюрдик.

ЮЛДУЗЛАР КАШФ ЭТИЛГАН КУН

Шимкент шаҳрининг Сайрам даҳасидаги «Сайрам» Маданият уйида 
Оила кунига бағишлаб «Намунали оила» танлови ўтди. Унга узоқ йиллар 
Сайрам қишлоғи ҳокими муовини вазифасида самарали фаолият юрит-
ган таниқли устоз-мураббий Каримқул Пўлатбоевнинг оиласи таклиф 
этилди. 

Санъат

Саъдулла СИЁЕВ

Ахмад Яссавий
(Давоми. Боши ўтган сонларда).

,

Маҳмудхон «маъқул» дегандек 
бош силкиди. Ашрафхон қози 
пойгакдан чийиллаб қувватлади:

– Жаноби шайх ур-раис орий 
рост гапурдилар. Ул нечук беи-
мон раҳнамоки, қўлида тасбеҳ 
тутиб шавкатли хонимиз бирла 
пири бузрукворга туҳмат қилғай!

Биз Соброн уламои киром но-
мидан талаб қиламиз, ул каззоб 
бўҳтончини топтириб шаръий 
ҳукм бирла жазо берилсун!

Қози шундоқ деб бақирди-ю, 
ичида тантана қилди:

«Мактубот келтирган Мавлуд 
қорини топиб бўпсанлар, ул ҳозир 
Бухоро қайдасан, деб эшагини 
ниқтаб кетиб бораётқон бўлса 
ажабмас».

Ашрафхон қози кеча хуфтон-
да Мавлуд қорини хуфия жойга 
чорлаб, «Кўздин нари тур энди, ўқ 
нишонга тегди, қорангни кўрсат-
ма», деб шаҳардан чиқиб кетмак-
ни амр қилганди. Қозининг ўзича 
суюниши шу боисдан эди. Илло 
инсон боласининг минг қусур-
ларидан бири шулки, у ўзининг 
қусуридан кўра бегона кимсанинг 
қусурини санашни афзал кўради. 
Нописандлик эса, аксар шарман-
далик билан хотима топажак.

Бу сафар қози ана шу нопи-
сандлик қурбони бўлди.

Маҳмудхон бир чокарига им 
қоқди.

– Анови тужжорни чорланг.
Чокар шипиллаб чиқиб кетди. 

Сал фурсатдан сўнг ранг-қу-
ти ўчган Мавлуд қори кирди. У 
эшиқдан ҳатлади-ю, мук тушиб 
хонга таъзим қилди. Мажлис аҳли 
кўсанамо, одми кийинган ориқ 
йигитни томоша қилиб, ўзаро кўз 
уриштираётганда Ашрафхон қози 
фурсатдан фойдаланди.

У думалаб-сумалаб навкарлар 
оёғидан ўтди-ю, ҳовлига отилди. 
Аммо жонини қутқаролмади. Бо-
бо Мочин бир лаҳза ҳам қозидан 
кўз узмай ўтирган эди, ирғиб 
турди. 

Сарҳовуз бўйида қозини тирса-
гидан тутди. Масхараомуз кулди:

– Тақсир, йўл бўлсин? Пирим-
нинг даргоҳидин берухсат чиқ-
қонингиз адабсизлик бўлди-ёв, 
лаббай?

– А? Э, сенмисан, бўтам? Шу, 
биласиз, мулла Бобоқул, қовуғим 
бўшроқ... таҳорат ушатай деб...

– Ҳожатхона бу ёқда, тақсир. 
Сиз дарвозахонага қараб кет-
макдасиз. Ё бирор девор-мевор 
тагида, а?

– Даф бўл-е, оғзингга куйдир-
ги! Бор, пиримни олдига кир, ман 
ҳозир...

Бобо Мочин унинг изидан қол-
мади.

– Тақсир, биз сизни еру кўкка 
ишонмаймиз. Ўзим ўша ерга эл-
тиб, бўшатадиганингизни бўша-
тиб келгайман...

Қози чинқириб юборди:
– Қо-оч, бетавфиқ! Ҳой, му-

сулмонлар, мана бу алвастининг 
зулмидан халос қилинглар, ҳозир 
имонимни куйдиргай бу!

– Ўзи йўқ нимарсанинг неси 
куйгай, тақсир? Қани, бу ёққа 
юрадиларми?

Қози иштонбоғини чангалла-
ганча ҳовли этагидаги ҳожатхона 
тарафга қараб йўрғалади. Бобо 
Мочин, гарчи беандишалик бўл-
са-да, қозининг изидан бир неча 
қадам босиб, сал берида кузатиб 
турди. Ниҳоят, қози чиқди. Тақ-
дирга тан бериб, Бобо Мочиннинг 
олдига тушди-ю, мажлисхонага 
равона бўлди. Бўсағада Мавлуд 
қори тикка туриб гувоҳлик берар-
ди. У бандидан узилай-узилай 
деб турган заъфарон япроқдек 
титрар, тили калимага келмай 
ғўлдирарди.

Қози остона ҳатлаб ўтаркан, 
Мавлуд қорининг биқинига қаттиқ 
туртиб қўйди. «Бу оғзингга эҳтиёт 
бўл, сир очсанг, ёмон қиламан», 
дегани эди. Қорининг орияти кел-
ди.

– Нечун туртасиз, тақсир? – 
деди ўзини бардамроқ сезиб, 
– ургандан туртган ёмон эрмиш. 
Туртсангиз-да, уриб ўлдирсангиз-
да, гапнинг индоллосини айтаман 
энди. Мана шу мактубни Самар-
қандга элтиб хонимизнинг қўл-
ларига топширсанг, ҳажга олиб 
кетаман, деган ким эди? Сиз! 
Шайх ул-машойих ўта такаббур, 
ул хонимизни писанд этмайдур, 
деган ким эди? Сиз, тақсир! Ша-
ҳобиддин ҳожи орқали ёлғон 
муҳр ясаттириб... туҳмат хатни 
сўнақай қўлда бировга ёздириб... 
Хоразмшоҳ ўғлига битилган мак-
тубни йўлда очтириб ўқиғон ким 
эди? Ўзлари! Ҳайф, сизга дастору 
илм, хайф сизга Қуръони карим! 
Мавлуд қори йиғлаб юборди:

– Сиз менинг... охиратимни куй-
дирдингиз, тонгла маҳшар икки 
қўлим ёқангизда бўлғай, имон-
сиз... Ий-й...

Қозикалон қайғу-ҳасрат ичида 
қолди. Ҳозир ўрнидан даст туриб, 
«Ёлғон, бул мактубни мен ёздир-
мадим!» деса, анови такаббур 
Шайх қўлига мусҳаф тутқазиши 
мумкин. Қуръон ушлаб қасам 
ичишга қўрқади. Унда қозининг 
бошига ҳам Шаҳобиддиннинг ку-
ни тушмоғи муқаррар. Билъакс, 
айбини мўйинласа-чи? Қозининг 
эти увушди. Хаёлидан липиллаб 
муаззам Самарқанд бозори, яғир 
эшак, соч-соқолини қиргани уста-
ра яланғочлаб турган сартарош 
ўтди. Қавмдошлари, косибу туж-
жорлар, собронлик муридлари 
кўз ўнгида сазойи бўлғонидин ўл-
гани аъло эмасму? Ўйлаб-ўйлаб, 
иккинчи йўлни танлади. «Ҳай, бир 
умр оғзи-бурнинг қийшайиб, маж-
руҳ бўлиб қолғондин кўра бир кун 
сазойи бўлғон афзал, то ҳануз са-
зойиликдин ҳеч кимсанинг ажали 
етмаган. Бул бегона юрт, Соброн 
эмас, беш-олти ой орасинда сақ-
қол ҳам патак бўлиб ўз ҳолина 
қайтади. Таваккули Аллоҳ...» Аш-
рафхон инқиллаб ўрнидан турди. 
Уч-тўрт қадам босди-ю, хон та-
рафга гурсиллаб йиқилди. 

– Бир қошиқ қонимдан кечинг, 
аъло ҳазрат... Итлик қилибмен. 
Мани шайтони лаъин йўлдин 
урди. Ўшал Соброн мударриси 
Муҳаммадрасулнинг гапина учиб, 
густоҳлик қилдим. Илло мактубни 
мен битмадим. Биз Шайхимиз-
нинг рутбасини хўб билурмиз. 
Бул зотнинг Сиз зоти олийларина 
хайрихоҳлигини-да ғоят қадрла-
гаймиз.

Онҳазратим ижозат берсалар...
Қозининг бўғзидаги оғзида 

қолди.
– Мана бу тужжор қиёфасинда-

ги қорибаччага эллик таёқ урил-
син! – деди хон авзойи бузилиб, – 
имонин сотқон қозикалон сазойи 
қилинсун!

Ашрафхон қози эмаклаб хона-
нинг ўртароғига борди.

– Садағангиз бўлай, хоним, эл-
лик эмас, юз таёққа ҳам розиман. 
Худойим хайрингизни берсин, 
рўсиёи олам этмасинлар. Қарт 
ёшимда сазойи бўлғондин мар-
гим аълороқ.

Хоннинг ғазаби келди:
– Қотилда бир қатла гуноҳ бўл-

са, анинг қўлига ханжар тутқазган 
кимсанинг гуноҳи икки қатла-
дур. Муҳтасиб, қозига-да, эллик 
таёқ уриб Самарқанддин бадарға 
этинг! Эшакка тескари миндиринг 
бу имонсизни!

Муҳтасиб навкарларига им 
қоқди. Хаш-паш дегунча Ашраф-
хон қози билан Мавлуд қорини 

узун-қисқа қилиб ҳайдаб чиқди-
лар.

Султон ул-орифиннинг фоти-
ҳасидан сўнг жамоат дув қўзғал-
ди. Хонада хоннинг хос одамла-
рию Шайхнинг маҳрамлари қол-
ди. Маҳмудхон Шайхга такаллуф 
ила боқди:

– Пиримизга икки оғиз арзимиз 
бор эди.

Шайх Сулаймон билан Бобо 
Мочинга юзланиб бош қимирлат-
ди. Пир ишорасини англаб улар 
оҳиста қўзғалдилар.

– Сизларга-да жувоб, – деди 
хон Шайх ур-раис бошлиқ уламо 
аҳлига.

Танобий хонада Маҳмудхон 
билан Султон ул-орифин бақамти 
қолдилар. Сўфийлар шартига 
кўра бўз дастурхон ёзилди, Са-
марқанднинг пўлотий нони билан 
мевалар тортилди. Хон олдига 
шарбат тўла сопол мўнди қўйил-
ди. Ҳазрати Султон доғ сув ичар-
ди, унинг олдида шокоса тўла 
хушбўй сув пайдо бўлди.

Ҳализамон бўлиб ўтган можа-
рони эслаб, Маҳмудхоннинг кўнг-
ли хира бўлди. Аммо қалб яра-
сини қайта тирнашни истамади. 
Дарҳол арзи дилини айтди.

– Пирим, икки йилдирки, кўзи-
мизнинг оқу қароси шаҳзода Қут-
биддин жанобларининг даргоҳи-
да хизматға қойим. Биз шаҳзода 
ила сўйлашдик. Сиздек зоти пок-
нинг исми шарифларини тилидин 
туширмас бўлибдир. Ончинун, кўб 
тарбиятлар олиб, фазлу камол 
касб этибдилар эркан. Лафзидин, 
сиёқидин маълум бўлди. Илло... 
бул беш кунлик дунё барчамизга 
омонатдур. Йигитлик гулшани 
адоғини кўрсатиб, умр карвони 
қарилик биёбони томон елиб бо-
рур. Бас, салтанатни кўзи тийрак, 
заковати ўткир, дасти панжаси 
қувватли шаҳзодага топширмоқ 
умиди кўнглимизга ёруғлик со-
ладир. Валекин, мусоҳаба чоғи 
равшан бўлдиким, шаҳзода бизни 
муродимизни фаҳм этмайдир ва 
ёхуд тожу тахт ҳавасидин йироқ-
дур. Пиримдин ўтинчу умидим 
шулким, шаҳзодага ижозати олий 
берсалар, токи ул ўғил саройга 
қайтиб валиаҳдлик хизматин адо 
этса.

Шайх англадики, ота-бола ўр-
тасида мушкул мунозара воқе 
бўлган. Қутбиддин сўфийлик хир-
қасин ечиб, шаҳзодалик либосин 
киймакка рози бўлмаган кўрина-
дир.

Ҳазрат ичида шукрона келтир-
ди: «Ота бирла ано дийдори фир-
давсул аълодин ортиқ, демиш-
лар. Тувғон кимсалар жамолиға 
хирқа бирла таслим тошни айир-
бошламаган эрса, Қутбиддиндан 
кўнглимиз тўқ. Роббано, икки йил-
лик заҳматларимиз зое кетмабди, 
ўзинг мағфират қилгайсан. Биз 
ўтгандин сўнг тариқат чироғини 
ёқиб ўтиргувчи муридларимиздин 
бири шул бола бўлса не ажаб».

Султон ул-орифин косадан ши-
рин сув хўплаб аста деди:

– Мантиқ талабига кўра Қут-
биддин падари бузруквори ила 
волидаи меҳрибон қошида тас-
лим бўлмоғи лозим эди, хон жа-
ноблари.

– Таассуфки, ул хонақоҳ сари 
интиладур. Орий рост айтдилар, 
тақсир, тувғон эл тупроғидин, 
хешу ақрабо меҳридин хонақоҳ 
улуғми, пирим? Ахир қушлар-да, 
дон еб, сувлаб ўрганган маконига 
интилур, бул не ҳолдир, ақлим 
ҳайрон.

Шайх хон тарафга таъна ара-
лаш қараб қўйди.

 (Давоми бор).

Буюк Даштнинг улуғ алломалари

Шайх унга «Энди фарқига бор-
гандирсиз, тақсир?» дегандек 
беписанд назар солди.

– Падарлаънатилар! – хоннинг 
овози гулдуракдек янгради.

Бу ғазабнок наърадан Ашраф-
хон қози тугул, уламолар ҳам бир 
сесканиб тушдилар. Хон чап ён-
бошига, Шайх тарафга ўгирилиб 
қўлини кўксига босди.

– Биздин осийлик ўтди, пирим, 
афв этсинлар...

Шайх индамади.
Ашрафхон қозининг беҳол-бе-

мажол бўғинларига қайтадан жон 
ингандек бўлди: «Хайрият, худо 
бир фалокатдан асради, соқол-
мўйлов фойдага қолди, шукр-е...» 

Шу пайт Самарқанд шайх ур-
раиси Хожа Абдураззоқ изн сўраб 
гапга аралашди:

– Аъло ҳазрат, ҳадиси шариф-
да айтилмишки, мардумларнинг 
энг ёмони – алар орасиндаги 
уламои жоҳиллардир. Эл-улус 
кўриб тавба қилсун деб ўғрининг 
панжини кесурлар. Риё бежазо 
қолса, ул риёкорлик бардавом 
этқусидур. Фақир қулингизнинг 
бир ўтинчи бордир. Ул бетавфиқ 
бадкирдорни топтириб жазоға 
мустаҳиқ этмакдаркор, токи мў-
мин-мусулмонлар бошига мин-
баъд туҳмат тошлари ёғилмагай.

– Давр бизга сувнинг ҳам сўрови борлиги-
ни уқтиряпти. Қайсидир бир зарур жиҳатлар-
га маблағ етказолмай ҳалакмиз. Сифатли 
ва бахтли яшагандан кўра, кўпроқ атроф-
дагиларга бахтли ва фаровон яшаётгандек 
кўринишга уринамиз. Яъни, аслимиз каби 
эмас, кўринганимиз каби яшашга кўниккан-
миз. Бунга масъулиятсизлигимиз ҳам сабаб-
чи. Молиявий масъулиятни ҳам ўзимизда 
шакллантиришимиз жоиз. Ривожланган 
мамлакатларда даромадга муносиб ҳаёт ке-
чиришади. Ҳатто давлатманд инсонлар ҳам 
жуда тежамкор.Тўғри пул сарфлашни ўрга-
нишимиз жоиз. Биз таклиф қилаётган лойи-
ҳаларда айнан шу жиҳатларга урғу берамиз.

Жорий йилдан бошлаб мижозларимиз 

учун “Балам” дастури жорий этилди. Бола-
ларнинг қизиқишлари турфа хил. Самокат, 
мопед, электрон скутерлар уларнинг жону 
дили. Ҳар бир оила фарзандини спорт тў-
гаракларига ташийди. Бола турли хаста-
ликларга чалиниши, эҳтиётсизлик туфайли 
турли жароҳатлар олиши, касалхонада 
даволаниши мумкин. Табиийки, бу қўшимча 
харажатларлар талаб қилади, баъзида эса 
бола парвариши билан банд бўлиб, ота ёки 
она ишлай олмаслиги ҳам мумкин. Шундай 
ҳолатларда оғир аҳволга тушиб қолмаслик 
учун ота-оналар компания билан шартнома 
тузиб, фарзандининг ҳаётини суғурта қилди-
ради. Бир йилда 3 минг тенге тўлаб, ота-она 
боласининг ҳаётини бир йилга 1 миллион 
тенгега суғурталайди. Бола 18 ёшга киргун-
га қадар буни амалга ошириш мумкин. Жа-
роҳат турига қараб компания ота-оналарга 
товон пули тўлайди. Даволанишдаги хара-
жатлар қопланади. Фақат бунинг учун ариза 
ёзиш, бундай вазиятни тасдиқловчи ҳужжат-
лар тақдим этилиши жоиз. Компаниямизга 
келиб, шартнома тузишнинг ҳожати йўқ. Қўл 
телефонингиз орқали компаниямиз илова-
сини юклаб олиб, болангиз ҳаётини суғурта 
қилиш мумкин. 

– Ушбу суғуртанинг афзалликларига 
тўхталсангиз.

– Мижозларимизнинг тақдим этган ҳуж-
жатларига асосланиб, ҳар томонлама ўрга-
ниб чиққандан сўнг харажатларини қоплаб 
бердик. Афзаллигига келсак, ҳозирги кунда 
болалар хорижий давлатларга саёҳатга кўп 
чиқишади. Турли спорт машғулотлари билан 
шуғулланишади. Эҳтиётсизлик туфайли ян-
ги ва нотаниш жойларда ҳам бола шундай 
бахтсиз вазиятга тушиб қолиши – йиқилиб 
тушиши, оёқ ёки қўлини синдириши, аъзо-
лари лат ейиши, тиши синиши, ҳашаротлар 
чақиб олиш ҳолатлари эътиборга олинган. 
Бундан ташқари, турли спорт машғулотлари 
пайтида бўлган нохуш воқеалар учун ҳам 
ушбу шартнома орқали тўлов амалга оши-
рилади. Хорижий давлатда, турли саёҳат-
ларда рўй берган нохуш воқеалар учун ҳам 
ота-оналар харажатлари тўлаб берилади. 
Шартнома йил сайин янгиланиб, бир йилга 3 
минг тенге тўланади, холос. 

– Катталарга қандай дастур тақдим 
этилади?

– Улар учун махсус “Байтерек” дастури 

жорий этилган. Унга кўра, 2 ёшдан 65 ёшга 
қадар фуқаролар ҳаётини суғурта қилиш 
мумкин. Мазкур лойиҳага биноан ой сайин 
суғурта қилинаётган мижоз учун энг ками 
10 минг тенге, йилига 120 минг тенгега ҳаё-
тини суғурта қилдиради. Бу лойиҳа – узоқ 
муддатли бўлиб, унда маблағ жамғарилади, 
муддатида мижозга бонуслари билан қайта-
рилади. Мижоз уни 5, 10, 15 йилга расмий-
лаштиради. Масалан, бир мижоз 5 йилга 
компания билан шартнома тузиб, ҳаётини 
суғурта қилди. Йил сайин 120 минг тенгедан 
тўлаб турди ва 2 йилдан сўнг ҳаётдан кўз 
юмди. Компания унинг қолган йилларининг 
тўловини амалга ошириб, 5 йиллик муддат 
поёнига етгач, барча устамамалари, муко-
фотлари билан меросхўрига тўлаб беради. 

– Болаларнинг саломатлиги юзасидан 
қайғурибсизлар, муносиб кексалик учун 
махсус лойиҳага кўра тўловларни амалга 
ошираётган экансизлар. Ўсмирларга, уму-
ман, ёшларга қандай дастурлар тақдим 
этиляпти?

– Ҳозир ота-оналар фарзандларини 
бошланғич синфларданоқ турли қўшимча 
курсларда ўқитишяпти. Серфарзанд оила-
ларнинг аксарият қисми вилоятимизда исти-
қомат қилишади. Ўзингизга яхши маълум, бу 
оила бюджетига сезиларли таъсир кўрсата-
ди. Турли тўгаракларга қатнашиш анча маб-
лағ талаб қилади. Айниқса, ЯМТга тайёргар-
лик пайтида каттагина маблағ сарфланади. 
Улар учун бизда махсус дастур бор.

“Bilim life” дастури ҳар бир ота-онанинг 
болалари келажагига доир юксак орзула-
рини амалга оширади, деб ишонч билан 
айтиш мумкин. Ушбу полиснинг депозитдан 
фарқига тўхталсак, ундаги даромад кафо-
латланади, йил сайин 5-7 фоизли давлат 
томонидан тўланадиган мукофот пули жо-
рий этилган, бундан ташқари суғурта компа-
нияси томонидан 8 фоизлик мукофот пули 
ҳам тўланади. Лойиҳа муддати 3 йилдан 20 
йилга қадар. Суғурта бадаллари ойига энг 
камида 10 минг тенгедан бошланади. Бити-
рувчи мактабни тамомлаб, грант асосида 
ўқишга қабул қилинса, ота-она ҳужжатларни 
бошқа фарзандига қайта расмийлаштириб, 
дастурни давом эттириши мумкин. Агар мак-
таб битирувчиси грант асосида ўқишга ки-
ролмаса, шартнома асосида пуллик таълим 
тўлаб берилади, яъни жамғарилган маблағ 

таълимга сарфланади. Агар бола олий таъ-
лим масканида таҳсил олишни истамаса, 
тўлов камайтирилади – фақат 5-7 фоизлик 
давлат мукофоти тўланмайди. Ушбу дастур 
ёшларимизга хорижий давлатларда ҳам 
таҳсил олиш учун қўшимча имконият бе-
ради. Бахтга қарши суғурта вазияти юзага 
келса – суғурта қилувчи бирон йилдан сўнг 
тўловларни амалга ошириб, оламдан ўтса, 
ёки 1-, 2-гуруҳ ногирони бўлиб қолса, у ҳол-
да боланинг 18 ёшга етгунига қадар банк 
суғурта тўловини ўзи амалга ошириб бора-
веради. Суғурта қилинган шахс вояга етгач, 
унга маблағ мукофот пуллари билан тақдим 
этилади. Жамғарма даромади йилига 15 
фоизга қадар тўловни ташкил этади.

– Мижозларингизни кимлар ташкил 
этади?

– Молиявий саводхонлиги ортиб бораёт-
ган фуқаролар шундай молиявий дастур-
ларда иштирок этишади. Яна бир қизиқ 
жиҳати, кўп болали оилалар ҳам бундай 
дастурда фаол иштирок этишмоқда ва улар-
нинг сафи кенгаймоқда. Шундай ота-оналар 
“давлат бола учун ажратаётган нафақани 
болага сарфлаганим маъқул”, деб бизга му-
рожаат қилишади ва ой сайин ёки бир йилда 
аниқ бир маблағни боланинг таълим олиши 
учун суғурта полисига тўлаб боришади. 

– Суҳбатингиз учун раҳмат. Ҳақиқатан 
ҳам фарзандларининг келажаги учун сар-
моялар қилаётган, исрофга йўл бермай, 
маблағини тўғри тақсимлаётган молия-
вий салоҳияти юксак фуқароларимиз жа-
миятимиз кўрки.

М. САЪДУЛЛАЕВА.

МОЛИЯВИЙ
 САВОДХОНЛИКНИ
ОШИРИШ ЙЎЛИДА
“Халық-life” компанияси ҳаётни суғур-

талаш йўналишида, мана, 18 йилдирки, 
анчагина тажрибани жамлашга улгурди. 
Биз ҳам бу вақт мобайнида, қадриятла-
римизга асосланиб, ҳаётимизни суғурта-
лашга кўникиб боряпмиз. Суғурта бозо-
ри эса йил сайин янги суғурта турлари-
ни ҳавола қилмоқда. “Халық-life” компа-
ниясининг Шимкентдаги филиали бош 
мутахассиси Ақбўта Алжанова билан 
суҳбатимиз янги молиявий лойиҳалар 
ва суғурта маданиятига бағишланди.

Қарзсиз жамият

“Б ” й Б

Саодат Абдуҳолиқова, Туркистон 
шаҳридаги М. Жумабаев номидаги 
мактаб-гимназиясининг бошланғич 
синф ўқитувчиси:

– “Халық-life”нинг “Болашақ” дасту-
рига 2021 йили декабрь ойида суғур-
тани расмийлаштирдим. Икки фарзан-
дим учун ҳар ойда 40 минг тенгедан 
(ҳар бирига 20 минг тенге) тўлаяпман. 
Бу дастурда болалар 15 ёшга тўл-
гунга қадар иштирок этиши мумкин. 
2023 йили маиший жароҳат олгандим. 
Дастур орқали менга 100 минг тенге 
суғурта тўланди. Яқинда яна жароҳат 
олдим. Бунинг учун компания икки бо-
ламга тўлов қилаётганим учун 30 минг 
тенгедан 60 минг тенге тўлади. Ушбу 
дастурга кўра, болалар ҳаётини ҳам 
суғурталай оласиз. Суғурта бозорида 
банклар ўртасида соғлом ва ҳалол 
рақобат муҳити шаклланганлигига 
ишондим. Кейин мазкур компаниянинг 
суғурта агентиман. Болаларимдан 
ташқари “Байтерек” дастури орқали 
ўзимнинг ҳаётимни суғурта қилдир-
дим. Йилига бир марта 120 минг тенге 
тўлаб тураман. Умр йўлдошим олам-
дан ўтган, икки фарзанднинг онаси-
ман. Маблағимизни фарзандларимиз 
келажаги учун жамғаришимиз муҳим-
лигига амин бўлдим.

ф А б й

Фариза Алипбек, Шубарсу қиш-
лоғидаги Балтабай Нурлибеков 
номидаги умумтаълим мактабининг 
муаллимаси:

– 2020 йилда компания фаолияти 
билан танишдим. 4 фарзандим бор. 
Уч нафарига “Болашақ” дастури ор-
қали, тўнғич фарзандимга “Байтерек” 
полиси орқали ҳаётимизни суғурта-
лаганмиз. Ой сайин ҳар бир болага 
10 минг тенгедан жами 40 минг тенге 
тўлайман. 

Қозоғистон Республикасида ўз-
бек тилида ижод қиладиган шоир 
ва ёзувчилар орасида болалар 
адабиётининг намояндаси бўлган 
отахон шоир Эрназар Рўзиматов 
асарларининг жанр ва мавзу йўна-
лиши ниҳоятда ранг-баранг. У ҳам 
насрда, ҳам назмда баракали қа-
лам тебратаётган моҳир ижодкор. 

Шоирнинг “Кунгабоқар”, “Безовта 
Эргаш”, “Тегирмон”, “Товоқсой қуёши”, 
“Дўстлик йўли”, “Жажжи қиз”, “Хизр бо-
бо ва бемор қиз”, “Туркистон гуллари”, 
“Табиб бобо ва менинг саргузаштла-
рим”, “Туркистон ва Робия Султонбе-
гим”, “Чинор тагидаги учта қиз” каби 
китоблари ҳам Қозоғистонда, ҳам Ўз-
бекистонда кичкинтойлар томонидан 
севиб мутолаа қилинади. Шунингдек, 
у қозоқ шоирлари Қ. Мирзалиевнинг 
“Кумуш қўнғироқ”, А. Дуйсенбиевнинг 
“Шеърлар тўплами”, Қ. Ергўбекнинг 

“Адабиёт ва абадият” каби асарла-
рини ўзбек тилига таржима қилган. 
Узоқ йиллар Туркистон шаҳар ўзбек 
этномаданият бирлашмаси қошидаги 
Миртемир ва Қудрат Ҳикмат номи-
даги адабий уюшмаларнинг раиси 
вазифасини шараф билан бажарди. 
Э. Рўзиматовнинг асарларидан наму-
налар 2017 йилда “Чўлпон” нашриё-
тида чоп этилган 2 жилдлик “Ўзбек 
болалар адабиёти антологияси”га ва 
Қозоғистондаги таълим ўзбек тилида 
олиб бориладиган ўрта умумтаълим 
мактабларининг “Адабий ўқиш” дарс-
ликларига киритилган. 

Шоир болалар адабиётининг оқ-
соқол ижодкорлари авлодига мансуб 
бўлиб, 1933 йилда Туркистон шаҳрида 
туғилган. Илк шеърий тўплами “Кун-
габоқар” атоқли шоир Қудрат Ҳикмат-
нинг тавсияси билан 1963 йилда Тош-
кентдаги “Ёш гвардия” нашриётида 
чоп этилди. 

Эрназар Рўзиматов болалар ада-
биётини Ватанга садоқат, улуғ аждод-
ларга ҳурмат ва эҳтиром, она табиат, 
ҳайвонот ва ўсимликлар оламига 
меҳр-муҳаббат мавзуидаги асарла-
ри билан бойитди. У ўта синчковлик 
билан кичкинтойларнинг ниҳоятда 
беғубор ва самимий оламининг ран-
гин манзараларини яратади, миллий 
чизгилар билан уларга сайқал беради. 

Унинг “Жажжи қиз”, “Алла айтинг, аёл-
лар”, “Хизр бобо ва бемор қиз” каби 
тўпламларини ўқиган Ўзбекистон халқ 
шоири Туроб Тўла “Шоир Эрназар Рў-
зиматов Ўзбекистон ва Қозоғистонда 
севимли ўзбек шоиридир”, деган эди. 

Шоир ҳар бир асарининг бадиий жи-
ҳатдан пухта ва ўқишли бўлишига ало-
ҳида эътибор қаратади. Унинг Ватан 
шаъни, инсонпарварлик, меҳмондўст-
лик, бағрикенглик, дўстлик, миллатла-
раро тотувлик каби туйғуларни улуғла-
ган асарлари турли ёшдаги китобхон 
учун бирдай қизиқарли ва қадрлидир. 

Шоир ижодида тарихи ва тақдири, 
урф-одатлари, миллий қадриятлари 
муштарак, бир дарёдан сув ичган, 
асрлар синовига бирга бардош берган 
икки биродар, икки қондош – ўзбек ва 
қозоқ халқларининг дўстлиги мавзуси 
муҳим аҳамият касб этади. “Дўстлик 
қўшиғи”, “Ҳилпирасин дўстлик бай-
роғи”, “Абайим”, “Туркистон гуллари” 
каби шеърлари фикримизнинг ёрқин 
далилидир. “Абайим” шеърида Ҳазрат 
Навоийни ўзига устоз деб билган буюк 
қозоқ оқини Абай Қунанбаевни шундай 
таърифлайди:

Абайимсан, улуғ шоир Абайим,
Куй, қўшиғим сенга атаб айтайин.
Ўзбек, қозоқ бил азалдан оғайни,
Бир нон топса, бўлиб егани тайин.
Азал-азалдан ўзбеклар ниҳоятда 

меҳмондўст, меҳмон кутиш одобла-
рини қадрлайдиган халқ. Оиланинг 
катталари болаларга меҳмон келганда 
ўзини қандай тутиш кераклигини кич-
кинтойлигидан уқтиришади.

Уйимизга келганда меҳмон,
Ноз-неъматга тўлар дастурхон.
Кўрпачада одобни сақлаб,
Ўтирарди ёшгина Омон.
Аслида ёш боланинг тўкин дастур-

хон атрофида “одоб сақлаб” ўтириши 
ниҳоятда қийин. “Нозу неъмат”лар 
унинг кўзини куйдириши аниқ. Ҳай-
ратга тушган меҳмон унга савол бера 
бошлайди:

Чой узатиб меҳмон дер: – Жиян,
Олиб ўтир нозу-неъматдан.
Тартибли ҳам сипо экансан,
Бу одатни олгансан қатдан?
 Воқеанинг ривожи китобхонни қи-

зиқтиради. Одатда, ўзбек халқи меҳ-
моннинг олдида боласига танбеҳ бер-
майди. Шоирнинг маҳорати шундаки, у 
кундалик ҳаётий воқеадан таъсирчан, 
эсда қоларли манзара яратади: 

 – Ўрик, нокка агар қўл чўзсам,
Кўз олайтиб қўяди онам.
Амаки, сиз қачон кетасиз,
Сиз кетганча ўтирай бир дам.
 Эрназар Рўзиматовнинг болалар-

га аталган шеърлари фикрнинг аниқ 
ва тугал хулосага эга эканлиги, бола 
дунёқарашига мос бўёқларга бойлиги, 

вазн жиҳатидан равон ва соддалиги, 
мисраларининг бола хотирасига тез 
ўрнашиш фазилати билан таснифла-
нади. Ҳамза бобосининг ўгитларига 
таяниб, шундай дейди:

Нон қадрига етган ҳар одам,
Инсон қадрин билар, – дер бобом.
Нонни сира ташлама, дўстим,
Бу одатдан кечгин батамом.
Шоир ижодининг яна бир муҳим 

хусусияти – мавзуларининг тарих, 
педагогика, табиатшунослик, этногра-
фия, халқ оғзаки ижоди билан боғлиқ-
лигида. Эрназар Рўзиматов ўзбек халқ 
мақоллари, ибораларидан унумли 
фойдаланади. Хусусан, топишмоқлар, 
тез айтишлар, санамачоқлар болалар-
нинг нутқини ўстиришда, сўз бойли-
гини оширишда муҳим роль ўйнайди. 
Кичкинтойларни фикрлашга, ҳозиржа-
вобликка, ўз ҳатти-ҳаракатини назорат 
қилишга ўргатади.

 Отахон шоиримизга юз ёш билан 
юзлашганда ҳам ижоди билан ҳамюрт-
ларимиз қалбини хушнуд этиб юриши-
ни, соғ-саломат, мағрур ва масрур, йи-
гитлардек қаддини ғоз тутиб туришини 
Аллоҳдан сўраб қоламиз. 

  Озодахон МУСАЕВА,
 Жумабек Ташенов

 номли университетнинг
филология факультети ўқитувчиси.

ҲАЁТИ ВА ИЖОДИГА ЧИЗГИЛАР 

Бугун фарзандларимиз 
учун ахборот танқислиги 
сезилмайди. Улар ҳар қан-
дай русумдаги телефон ва 
компьютер билан тиллаша 
олади. Бундай ҳолат ях-
шими ё ёмон? Ачинарлиси, 
ота-оналар, кўп ҳолларда 
оналар болаларни тинчлан-
тириш ёки машғул қилиш 
мақсадида телефонлари-
ни уларга бериб қўйишни 
одатга айлантиришган. Зеро, 
энди атак-чечак қила бошла-
ган болакай ҳам телефонга 
талпинади. Бироқ бола теле-
фонга боғланиб қолмаслиги 
учун катталар улардан оқи-
лона фойдаланишни ўрга-
тишлари керак. 

Бу ҳақда 14-сонли Ойбек 
номли мактаб руҳшуноси 
Гулбаҳор Расулметованинг 
фикри билан қизиқдик.

Оналарнинг фарзандларига 
телефон беришининг бир неч-
та сабаблари бордир:

Тинчлантириш мақсади-
да – мультфильм ёки ўйинлар 
билан машғул бўлишини таъ-
минлайди.

Банд бўлганлиги сабабли 
– ота-оналар кўп ҳолларда иш 
билан машғул бўлган ҳоллар-
да телефон болаларни бир 
неча соатга банд қилишнинг 
қулай воситасига айланади.

Маърифий мақсадлар – 
баъзи оналар телефонни бо-

лаларга билим бериш воси-
таси сифатида тутқазишади. 
Махсус маърифий иловалар 
ёки видеолавҳалар орқали 
болалар ранглар, ҳарфлар, 
сўзлар ва бошқа билимларни 
ўрганишлари мумкин.

Лекин телефонлар бола-
ларга маълум маънода ёрдам 
бергани билан, унинг салбий 
оқибатлари ҳам йўқ эмас.

Узоқ муддат телефондан 
фойдаланиш болаларнинг ақ-
лий ва жисмоний ривожлани-
шига тўсқинлик қилади. Ма-
салан, уларнинг фикрлаши, 
қобилияти пасайиши мумкин.

Телефон экранига узоқ вақт 
тикилиш болаларнинг кўзига 
зарар етказиши мумкин. Бун-
дан ташқари, бир жойда узоқ 
ўтириш туфайли жисмоний 
фаоллик камаяди, бу эса соғ-
лик билан боғлиқ муаммолар 
юзага келишига сабаб бўлиши 
мумкин.

Телефонга кўп вақт ажра-
тиш болаларни жамиятда ўзи-
ни тутиш, бошқа болалар би-
лан ўйнаш ва мулоқот қилиш 
имкониятидан маҳрум қилади. 

Болаларга телефон бериш-
дан олдин, оналар бир қатор 
тавсияларга амал қилишлари 
керак:

Телефондан фойдаланиш-
ни чеклаш – болаларга теле-
фон бериш вақти ва мақсади 
аниқ белгиланиши жоиз. Бола 
мактабда ярим кунини ўтказа-
ди. Ота-она учун бу фурсатда 
боланинг хавфсизлиги, дарс-
лар тугагач, уйга кечикмай қай-
тиши муҳим.

Турли фаолиятлар билан 
шуғуллантириш – болалар 
телефондан ташқари ижти-
моий ўйинлар, спорт ёки ижо-
дий машғулотлар билан банд 
бўлишлари лозим. Бу уларни  
руҳий ва жисмоний жиҳатдан 
ривожлантиради.

Ота-оналар болалар кира-
диган сайтларни назорат қи-
лишлари керак. Улар ёшга мос 
бўлиши ва боланинг маъна-
вияти ва онгига ижобий таъсир 
кўрсатиши лозим.

Телефон ёки планшетлар 
ёш болалар учун вақт ўтказиш-
нинг қулай воситасига айлан-
ган. Катталар улардан фой-
даланишда яхши ва ёмонни 
ажрата олади. Фарзандлари-
миз-чи? Энг оғриқли жойимиз, 
ҳадигимиз шу.

М. ЭЛТОЕВА.

У – Леша. У – Алексей. Бу – журналист, ар-
хеолог, маҳаллий тарихчи Алексей Гончаров 
эди. Биз журналистикага бир вақтда келдик. 
Нафақат ҳамкасб, тенгдош, замондош ва дўст 
эдик. 

Алексей билан ўлкамиз тарихи ҳақида қизғин 
баҳс-мунозаралар юритардик, унинг тоғлари-
мизга саёҳат ҳақидаги ҳикояларини зўр қизиқиш 
билан ўқирдик. Вилоятимиз ҳақида ажойиб 
очерклар ёзган, китоблар нашр этган ва ажойиб 
теледастурлар яратган инсон эди.

Биргаликда Жанубий Қозоғистон вилоятида 
Қозоғистон Журналистлар уюшмасини очдик. 
Алексей биринчи раис этиб сайланди, у минта-
қавий нашрлардан сўнг республика оммавий ах-
борот воситаларида ишлаган. 50 ёшга тўлганда 

уни камина раҳбарлик қилаётган “Айғақ” нашриёт 
уйи тақдирлади. Хайрлашув кечасида унинг 
ҳақида ўз хотираларимни, ушалмай қолган орзу-
лари(ахборот жабҳасидаги муҳим ғоялар эди)га 
тўхталдим.

Алексей вафоли, меҳрибон дўст, содиқ инсон 
эди. Дўст учун жонини беришга тайёр бу одам-
нинг қалби ниҳоят нозик, меҳрга чанқоқ эканини 
ҳамма ҳам ҳис эта олмасди. Унинг борлиғи, хис-
латлари, руҳи асарларида мужассам.

 Агар у ҳ аёт бўлганида 63 ёшга тўлган бўлар-
ди. Шерағанинг “бир кам дунё”, дегани шу бўлса 
керак. 

 Дулат АБИШ,
 «Айғақ» нашриёт уйи директори,

 вилоят маслаҳати депутати.

Хотираобод

УМИДЛАРИ МЎЛ ЭДИ...

Долзарб мавзу БОЛАЛАР ТАРБИЯСИДА
ТЕЛЕФОН МУАММОСИ

Даставвал, кимлар бу жам-
ғармадан фойдаланиш ҳу-
қуқига эга эканлигини билиб 
олайлик.

18 ёшгача бўлган барча 
қозоғистонликлар бу имтиёз-
дан фойдалана оладилар ва 
уларнинг ҳисоб рақамига АҚШ 
долларида маблағ тушади. 
Агар бола Қозоғистон фуқаро-
си сифатида туғилмаган бўл-
са ҳам, кейинчалик мамлакат 
фуқаролигини олган бўлса, 
унга Миллий жамғармадан 
пул тўланади.

Қозоғистонни бошқа мам-
лакатда доимий яшаш учун 
тарк этганлар эса бу ҳуқуқдан 
маҳрум бўлишади. Вақтинча 
яшаш ҳуқуқидан фойдала-
наётганларга ҳам бу имтиёз 
йўқ.

Агар бола вафот этса, бун-
дай ҳолатда ота-онаси унинг 
туғилган кунида, яъни 18 ёшга 
тўлганидан кейин жамғарма-

дан пул олишлари мумкин. 
Агар 10 йил ичида ҳеч ким 

пул сўраб мурожаат қилмаса, 
унда бу маблағ пенсия жам-
ғармасига ўтказилади. У ер-
дан олиш тартиби эса мавжуд 
қонунчиликка мувофиқ амалга 
оширилади.

Дарвоқе, жамғарма мабла-
ғидан фақат таълим олиш ва 
уй-жой харид қилиш учун фой-
даланиш мумкин.

 Ота-оналар 2024 йил 1 
февралдан Миллий жамғар-
мадан болаларнинг ҳисоб-
рақамига тушган пул ҳақидаги 
маълумотни текшириб кўриш-
лари мумкин.

ПУЛНИ ҚАНДАЙ ОЛИШ 
МУМКИН?

Бола 18 ёшга тўлгандан 
кейин, яшаш жойидаги “Отба-
сы банк”га мурожаат қилиши 
керак. Ушбу банк лойиҳа опе-
ратори ҳисобланади. 

 Ёки https://enpf-otbasy.kz/ 

дастури орқали масофадан 
ариза бериши ҳам мумкин. Ва, 
яна жамғарма маблағини за-
рурли валютага айлантириш 
ҳамда маблағ ўтказиш учун 
жорий ҳисоб-рақамини очиш 
лозим бўлади.

Агар мурожаат қилувчи 
шахс “Отбасы банк”нинг ми-
жози бўлса, у ҳолда жорий ҳи-
соб-рақамини очишда муаммо 
туғилмайди.

Банк ариза ва илова қилин-
ган ҳужжатларни текширади 
ва агар қарор ижобий бўлса, 
маблағ 100 АҚШ доллари 52 
цент (тахминан 45 минг тенге)
ни ҳисоб-рақамига ўтказади.

Мурожаат этувчи шахсда 
электрон калит (ЭЦП) бўлиши 
керак. 

Электрон калит очилиб, 
ариза ва ҳужжатлар (шах-
сий гувоҳнома) тасдиқлангач, 
дастурда иштирок этаётган 
банкларнинг бирига мурожаат 
қилинг. “Халық банкi” ҳам бу 
хизматни кўрсатмоқда.

Фарзандингиз ўқишга кир-
ган таълим даргоҳидан тала-
балигини тасдиқловчи маълу-
мотнома, таълим муассасаси-
га қанча пул тўланиши тўғри-
сида ҳужжат талаб этилади. 
Буларга яна таълим муасса-
саси ва талаба ўртасидаги 
шартнома (асл нусхаси)ни ҳам 
қўшинг. 

Банк сизнинг қўлингизга 
жамғарма маблағини бер-
майди, юқоридаги ҳужжатлар 
асосида таълим даргоҳининг 
ҳисоб-рақамига ўтказади. 

 Н. МАВЛОНОВА тайёрлади.

“Сўранг, жавоб берамиз!”

Қизим жорий йил май ойида 18 ёшга тўлди. Август охирида 
эса танлаган ўқув даргоҳимизга бордик ва ўқиш учун дастлабки 
тўловни сентябрь ойининг бошида амалга ошириш зарурлигини 
билдик. Дастлабки тўловни, яъни 50 минг тенгени эса, «Бола-
лар Миллий жамғармаси» дастури асосида тўлаш мумкинлиги 
ҳақида айтишди. Мазкур маблағни тўлаш жараёни ҳам бироз 
машаққатли, қатор банк ва муассасаларга бориш талаб қили-
нар экан. Биз каби ота-оналарга осон бўлиши учун газетада 
дастурдаги маблағни таълим даргоҳига ўтказиш йўлларини 
кўрсатиб берсангиз.

Сайёра МУТАЛИЕВА,
 Шимкент шаҳри. 

ЎҚИШИГА ПУЛ 
ЎТКАЗМОҚЧИ ЭДИМ

БОЛАЛАР ШОИРИ ЭРНАЗАР РЎЗИМАТОВ 

“Жанубий Қозоғистон” газетасининг 
жорий йил 24 сентябрь куни чоп этилган 
“Оқсоқоллар сардорининг ташаббуси” ма-
қоласини ўқиб, кўнглимдан қуйидаги муло-
ҳазалар кечди.

Муаллиф – Туркистон вилоят оқсоқоллар кен-
гаши раиси Жарилқасин Азиретбергенов ҳақ. 
Ҳаддан ташқари исрофгарчилигу ичкиликбозлик 
такрор ва такрор айтилса ҳам, тўхтамаяпти.

Бир кунлик тўй учун анқонинг уруғидан бошқа 
ҳамма нарсани муҳайё қилиб, тўйдан кейин 2-3 
йилгача қарз тўлаб юрган ҳамюртларимиз ҳам 
оз эмас. Бунинг устига тўйдан кейинги кичик 
маросимлар ҳам тўй харажатидан-да қимматга 
тушаяпти.

Афсуски, бу харажатларни кўпинча, ўзгалар 
наздида яхши кўриниш учун қиламиз. Негаки, 
айримларнинг «деди-деди»си кўп. Нима эмиш: 
«Фалончи қилган тўй жуда зўр бўлди. Анқонинг 
уруғи, э одамнинг жонидан бошқа ҳамма нарса 
бор», ёки «Анови ўлиб-тирилиб бир тўй қилди. 
Овқатининг гуручи санаб қўйилган. Бундай тўй 
қилиб, юртга ош бергандан кўра, қилмагани маъ-
қул эди».

Бир нарсага ҳайрон қоламан, қизиқ, одамлар 
тўйга еб-ичгани, камчилик қидиргани боришар-
микин ёки?

Аслида тўй бировларнинг дабдаба орқали ўз 

бойлигини кўз-кўз этишлари эмас, балки катта 
ҳаёт остонасида турган икки ёшнинг бошини қо-
вуштириш, буни халққа эълон қилиш эмасми? Шу 
боис, тўйни имконимиз кўтарганча, ихчам тарзда 
ўтказсак, дабдабага сарфланган пулни тўйдан 
кейин ўз рўзғоримиз, фарзандларимизнинг кел-
гуси фаровон ҳаёти учун сарфлаган яхши бўлар-
миди? Устига устак, 60-70 ёшга тўлган қарияла-
римизнинг данғиллама тўй қилишаётганига нима 
дейсиз? Ўзлари ибрат бўлиш ўрнига “халқаро” 
тўй деб етти маҳалла эмас, етти мамлакатга ош 
бераётганлар ҳам йўқ эмас.

Ваҳоланки, динимиздаги таом улашиладиган 
маросимлар асосан муҳтожларга яхшилик қилиш 
учун жорий қилинган. Одамларни муҳтожликка 
мубтало қилиш учун эмас. Жарилқасин оқсоқол 
айтганидек, Ўзбекистон мамлакати каби расмий 
қарор қабул қилишимиз керак. Одамларимиз кўз-
ларини очишлари жоиз. Билмасалар, билганлар-
дан сўрашлари лозим. Савоб иш қиламан деб, 
гуноҳга ботиб қолмасликлари даркор.

“Динимиз ҳамда давлатимиз сиёсати ҳам тўй-
тантаналардаги, шунингдек, таъзия маросимла-
ридаги дабдабабозликка қарши”, деб ёзади ота-
хон. Оқсоқоллар сардорининг эзгуликни мақсад 
қилган ташаббусини қўллаб-қувватлаймиз.

 Отабой РАҲИМҒОЗИЕВ. 

Акс-садо

ҚАДРИЯТЛАРИМИЗГА 
ЗИД ЭМАСМИ?



Инсон умри давомида ўқилиши шарт бўлган 10та китоб

КОСА ТАГИДА НИМКОСА
“УНИ “ЭГОВ” ДЕБ ТАЪРИФЛА-

ШАРДИ. ЯҚИНДА КЎРИБ, БОШҚА-
ЛАРНИ ЭГОВЛАГАНДА, ЭГОВНИНГ 
ЎЗИ ҲАМ ЕЙИЛАР ЭКАН, ДЕБ ЎЙ-
ЛАДИМ”.

Ҳабиб СИДДИҚ.

Газета ҚР Маданият ва ахборот вазирлиги 
томонидан 2020 йил 21 апрелда рўйхатга олиниб, 

KZ34VPY00022503 гувоҳнома берилган.

МАН ЗИ ЛИ МИЗ: 
160000, Шимкент шаҳри, 

Тауке хан шоҳкўчаси, 6-уй, 3-қават. 
Те ле фон: 53-07-10. Те ле факс: 53-04-66. 

Электрон почта: janubiy@inbox.ru

Туркистон, Саврон – Шомирза МАДАЛИЕВ. +7701-610-51-22.
Кентов, Сўзоқ – Рўзиохун МАДАЛИЕВ. +7708-824-20-97.
Қазиғурт – Хуршид ҚЎЧҚОРОВ. +7701-447-37-42.
Сайрам – Зокиржон МЎМИНЖОНОВ. +7702-278-96-90
Тулкибош – Мунира САЪДУЛЛАЕВА. +7747-144-60-71.
Жетисай, Мақтарал – Мухтабар УСМОНОВА. +7701-257-36-97
Келес, Сариоғоч – Малика ЭЛТОЕВА. +7702-841-78-82

Масъул шахслар:

Ада ди – 11200 ну с ха.“ERNUR-print” МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
2380. Навбатчи муҳаррир: Наргиза МАВЛОНОВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – “Жанубий Қозоғистон” вилоят ижтимоий-сиёсий 

газетаси таҳририяти” масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

8 №110-111 (3456-3457), шанба, 
28 сентябрь 2024 йил.
Janubiy.kz Инсон ва жамият

“ЭЛ НЕТИБ ТОПҚАЙ МЕНИКИМ, 
                МЕН ЎЗУМНИ ТОПМАСАМ”.

Алишер НАВОИЙ.
(Мазмуни: “мен ҳали ўзимни ўзим 

топганим йўғ-у, эл қандай қилиб мени 
топсин?”).

“НАВОИЙ, ТИЛИНГ АСРАҒИЛ ЗИНҲОР,
ДЕСАНГКИ, ЕМАЙ ДАҲР ИШИДИН ФУСУС”.

Алишер НАВОИЙ.
(Мазмуни: “эй Навоий, дунё ишидан афсус чекмай десанг, ҳа-

миша тилингга эҳтиёт бўл”).

Шоҳбайт

то
то

“ИККИЮЗЛАМАЧИ ─ ШУНДАЙ 
ОДАМКИ... АЙТГАНЧА, ИККИЮЗЛА-
МАЧИ БЎЛМАГАН ОДАМ БОРМИ-
КИН?”

Дон МАРКИЕ, 
америкалик  адиб.

САИД АҲМАД 
ҲИКМАТЛАРИ

� Шеър – у қувонч, у фи-
ғон, у дилни яйратувчи қў-
шиқ, у шодлик овози, у йиғи, 
у фарёд... У шоир қалбидан 
вулқондек отилиб чиқсагина, 
ўқувчи юрагига киради. 

� Ижоднинг онаси изти-
роб. Ижод – изтироб фарзан-
ди. Ижод қилган одам куяди, ёнади.

� Аския фақат эркаклар доирасида айтишга мўл-
жалланган жанр. Абдулла Қаҳҳор бир мақоласида “Аския 
гўнг устида очилган гул”, деб айтган эди. Бу жуда аниқ 
ва тўғри баҳо. Аския замирида аёллар олдида айтиб 
бўлмайдиган уят гап ётади. Баъзан телевидениеда ас-
кия мусобақаларини кўрсатишади. Унда аёлларнинг ҳам 
гурра-гурра кулишаётгани, баъзан уларнинг ҳам аскияга 
аралашаётганларини кўриб, ҳайрон бўламан. Аския ба-
мисли эркаклар ҳаммоми, унга аёлларнинг кириши мум-
кин эмас.

� Лочин жуфтини бошқа қушларга талатиб қўймайди. 
Агар шундоқ бўлса, у ўзини тоғ қояларига уриб, ҳалок 
қилади.

� Ғамнинг ҳам ўзига яраша яхши томонлари бор: ғам 
одамларни бир-бирларига ҳамдард қилиб қўяди.

Табобат

ЭРТАЛАБ ОЧ ҚОРИНГА 
АСАЛЛИ СУВ ИЧИНГ 

Бир стакан сувда бир чой қошиқ 
асални суюлтиринг. Сув асалнинг 
шифобахш хусусиятларини оширади, организмда тез ва 
тўлиқ сўрилади.

Таъсири:
� Овқат ҳазм қилиш изига тушади, ошқозон-ичак тракти 

фаолияти яхшиланади. 
� Иммунитет кучаяди. Сурункали бурун оқиши ва брон-

хит чекинади.

ОЛМА ВА ПИЁЗ 
ТУМОВНИ БАРТАРАФ ҚИЛАДИ
Шамоллашнинг илк аломатлари 

тумов ва томоқ оғришидир. Ўртача кат-
таликдаги олма ва қизил пиёзни тоза-

лаб, қирғичдан ўтказилади. Унга 1/4 миқдорида асал қўшиб, 
яхшилаб аралаштирилади.

Тайёр малҳамдан кунига уч маҳал овқатдан 10-15 дақиқа 
олдин 1 ошқошиқ истеъмол қилинади.

Қозоқ элининг туб аҳо-
лиси бўлган биз – ўзбек-
ларнинг ҳам ўз минбари-
миз – миллий матбуотимиз 
мавжудлиги юксак имко-
ниятларга эга эканлиги-
миздан далолат. Ўзбек 
мактаблари, ўзбек дра-
ма театрининг фаолият 
юритаётганлиги ҳам ана 
шундан далолат эмасми, 
қадрли миллатдош?

Мавриди келганда, «Жа-
нубий Қозоғистон» вилоят 
ижтимоий-сиёсий газета-
сининг ташкил топиши ҳа-
қида қисқа айтиб ўтишни 
лозим кўрдик. 

Ўтган асрнинг саксонин-
чи йиллари охирларида 
бир гуруҳ фаоллар юқори 
идораларга бир неча бор 

хат йўллаб, мурожаатлар 
йўллашган эди.

Лекин турли баҳоналар, 
важ-карсонлар билан маса-
ла ечимини топмасди. Вақт 
– олий ҳакам. Алалоқибат, 
истакларимиз руёбга чиқди...

Мустақиллик билан тенг-
дош «Жанубий Қозоғистон» 
газетаси минбаримиз, фах-
римиз, ғуруримиз. Нашр ту-
файли Давлат раҳбари, ҚР 
Ҳукумати юритаётган исло-
ҳотлар, ижтимоий-сиёсий 
йўналишлар, рўй бераёт-
ган ижтимоий-сиёсий, иқ-
тисодий, маданий, адабий 
жараёнлардан ўз вақтида 
воқиф бўлмоқдамиз. Тотув-
лигимизнинг барқарор, бар-
давомлиги, ҳар жабҳада 
фаоллигимизнинг ошиб бо-

ришига халқ минбари йўл очиб 
бераётгани шубҳасиздир. 

«Тилимиз, маданиятимиз ва 
анъаналаримиз»нинг кўҳна ва 
навқирон туркийларнинг маъ-
навий марказига айланган шаҳ-
ри азим Туркистонда ўтиши ҳам 
бежиз эмас, албатта. 

Қўшни Ўзбекистон ва бош-
қа туркий эллардан меҳмон-
ларнинг шодиёнада иштироки 
дўстлигимиз, қон-қардошли-
гимиз, тотувлигимизнинг яна 
бир марта барқарор, бардавом 
эканлигидан далолатдир. 

Байрамингиз муборак бўл-
син, азиз юртдошлар!

Абдураҳим ПРАТОВ,
 журналист.

Қозоғистон Ёзувчилар
 уюшмаси аъзоси. 

Тилим менинг, на тирик, на ўликсан, 
Сайрайсан-у бўла олмайсан булбул. 
Жон талашган, тўрда қолган кийиксан, 
Яшашингга имкон топишинг мушкул.

Сиқиб ташладилар, сени соткада, 
Ёдингда Навоий тиклаган чўққи. 
Сенинг учун куяр жон оз ўтга-да, 
Кимга азиз, она тилининг ҳаққи?

Эриш туюлмоқда сўзлар чиройли, 
Адабий мулоқот туюлгандай жўн. 
Алмойи-алжойи сўзлар ҳавойи, 
Муносиб кўрилар шони учун тўн. 

Кимга керак тиклаш асл номингни, 
Эгишар сарвдайин расо қаддингни. 
Қачонгача олар жон оромингни, 
Ким кўтарар азал буюк қадрингни?

Қайга борсанг бор энди қадринг учун, 
Уйқусин ўғирла, чин зиёлининг. 
Кулмасин устингдан бегона очун,
Тинчин буз,мудраган «бек» хаёлининг. 

Унута бошладик адабий тилни, 
Тушунарсиз сўз сероб, сўзлашувда. 
Ким берар, бу ҳайронлик жавобини, 
Ким ҳам келар йўқолсанг, бўзлашувга? 

Тилим, кунинг қолмасин ажнабийга, 
Тортмасинлар танобинг узиб-юлиб. 
Яшагин не бўлса ҳам абадийга, 
Ўзлигингни ўзинг топ, йиғлаб юриб! 
 

Барно ҚАРНОҚЛИ.

ШИМКЕНТ 
ШАҲРИДА УМРГУ-

ЗАРОНЛИК ҚИ-
ЛАЁТГАН ЖАМОАТ 

АРБОБИ, МОҲИР 
ҚУРУВЧИ ВА ИҚ-

ТИДОРЛИ ҚАЛАМ-
КАШ, ҚАТОР ЙИЛ-

ЛАР «ЖАНУБИЙ 
ҚОЗОҒИСТОН»

 ГАЗЕТАСИДА 
ҚАЛАМ ТЕБРАТ-

ГАН ЖУРНАЛИСТ 
ХАЙИТМАТ МУ-

ҲИДДИНОВНИНГ 
МУШТАРИЙЛАРГА 

ТАВСИЯСИ

Яхши китоб ҳамиша ўзи-
га йўл топади. Қулоғидан 
чўзиб, бўйнидан ип боғлаб 
адабиётга олиб кирилган 
китоблар эса минг чиран-
санг ҳам барибир аравадан 
тушиб қолади, қолавера-
ди деганида ёзувчи Саид 
Аҳмад ҳақ эди.

ТОШКЕНТ ДАВЛАТ УНИ-
ВЕРСИТЕТИНИНГ ФИЛО-
ЛОГИЯ КУЛЛИЁТИНИ – ЎЗ-
БЕК ТИЛИ ВА АДАБИЁТИ 
ИХТИСОСЛИГИ БЎЙИЧА 
ТАМОМЛАГАН ВА БИР 
МУДДАТ МАКТАБДА МУАЛ-
ЛИМЛИК ҚИЛГАН, ЭНДИ-
ЛИКДА ҚР ЖУРНАЛИСТ-
ЛАР УЮШМАСИНИНГ АЪЗОСИ НОДИР ТОЖИМУҲАМ-
МАДНИНГ КИТОБХОНЛАРГА ТАВСИЯСИ.

ЎЗБЕК АДАБИЁТИ
1. Нурали ҚОБУЛ – “ТУБСИЗ ОСМОН”.
2. Асқад МУХТОР – “ЧИНОР”.
3. Мурод Муҳаммад ДЎСТ – “ЛОЛАЗОР”.
4. Ўткир ҲОШИМОВ – “ИККИ ЭШИК ОРАСИ”.
5. Тоғай МУРОД – “ОТАМДАН ҚОЛГАН ДАЛАЛАР”.

ЖАҲОН АДАБИЁТИ
1. Жек ЛОНДОН – “МАРТИН ИДЕН”.
2. Антон ЧЕХОВ – “ОЛТИНЧИ ПАЛАТА”.
3. Расул ҲАМЗАТОВ – “МЕНИНГ ДОҒИСТОНИМ”.
4. Чингиз АЙТМАТОВ –“АСРГА ТАТИГУЛИК КУН”.
5. Чингиз АЙТМАТОВ, Мухтор ШАХАНОВ – “ЧЎҚҚИДА 

ҚОЛГАН ОВЧИНИНГ ОҲИ-ЗОРИ”.

“ЯХШИ КИТОБ – МУАЛЛИФНИНГ ИНСОНИЯТ-
ГА МЕРОС ҚИЛИБ ҚОЛДИРГАН СОВҒАСИДИР”.

Жозеф АДДИСОН, 
инглиз ёзувчиси.

1. Саид АҲМАД – “УФҚ”.
2. Иван ЛАЗУТИН – «СЕРЖАНТ МИЛИЦИИ».
3. ОЙБЕК – “НАВОИЙ РОМАНИ”.
4. Абдулла ҚОДИРИЙ – “ЎТКАН КУНЛАР”.
5. Тоғай  МУРОД – “БУ ДУНЁДА ЎЛИБ БЎЛМАЙДИ».
6. Ғафур ҒУЛОМ – “ШУМ БОЛА”.
7. Худойберди ТЎХТАБОЕВ– “САРИҚ ДЕВНИ МИНИБ” ВА 

«САРИҚ ДЕВНИНГ ЎЛИМИ».
8. Чингиз АЙТМАТОВ –“АСРГА ТАТИГУЛИК КУН”.
9. Эрих Мария РЕМАРК –“ҚАРЗГА ОЛИНГАН УМР”.
10. ИМОМ ҒАЗЗОЛИЙ ҲИКМАТЛАРИ. 
«ШАРҚ ЮЛДУЗИ» ЖУРНАЛИНИНГ ИТТИФОҚ ДАВРИДА-

ГИ ТАХЛАМЛАРИ.
БУЮК АДИБЛАРНИНГ АСАРЛАРИНИ 

КАМСИТМАГАН ҲОЛДА ХАЛҚИМИЗ МИНБАРИ – 
«ЖАНУБИЙ ҚОЗОҒИСТОН» 

ГАЗЕТАСИНИ ҲАМ УЛУҒЛАЙЛИК!

Яхши китоб – 
оқил дўст каби

Шоира Барно ҚАРНОҚЛИ (Барно Неъмат қизи 
Исоқова) 1962 йилнинг 6 февралида Кентов 
шаҳрининг Қарноқ қишлоғида таваллуд топ-
ган. 

1986 йили ТошДУнинг филология фа-
культетини тамомлаган. 

Бугунги кунда «Чоштепа» мактабининг 
ўзбек тили ва адабиёти муаллимаси.

   Тилим менинг

логия фа-

бининг 

Байраминг мубор ак, 
ўзимнинг элим!
Йил сайин вилоятимизда «Ўзбек тили, маданияти ва 

анъаналари куни» байрами нишонланади. Тантана Қозоғис-
тон Мустақилликка эришгач, 1995 йилда Қозоғистон халқи 
Ассамблеяси ташкил этилгандан буён мунтазам равишда ўт-
казиб келинмоқда. 

Давлатимиз раҳбари, ҚР Ҳукумати Қозоғистонда яшовчи миллат, элат вакиллари-
га ўзларининг тили, маданияти ва анъаналарини сақлаб қолишлари учун имконият-
лар яратиб берди. Демак, ўзаро бирдамлик, тотувлик, ҳамжиҳатлигимизни янада 
мустаҳкамлаб, Қозоғистон отлиғ буюк ва суюк чанғароқ остида қўлни-қўлга бериб, 
ягона халқ сифатида жипслашиб, мақсади, тақдири, келажаги ягона эл сифатида 
яшамоғимиз, умргузаронлик қилмоғимиз жоиз. 

Бу жиҳатлар айни пайтда халқнинг жамиятда тутган ўрни, дунёқараши, фаоллиги-
ни белгиловчи омил бўлиб хизмат қилади. 

лим, кунинг қолмасин
Тортмасинлар танобинг уз
Яшагин не бўлса ҳам абадийга
Ўзлигингни ўзинг топ, йиғлаб юри

Барно ҚАРНОҚЛИ

“ҚАРШИНГДА ҲАСРАТЛИ 
                                ЎЙГА ТОЛАМАН,
ҚАЧОН ХАЛҚ БЎЛАСАН, 
                         ЭЙ СЕН, ОЛОМОН?!”. 
 

 Абдулла ОРИПОВ, 
Ўзбекистон Қаҳрамони.

ХАЛҚ СОДДА БЎЛСА, УНИ БОШҚА-
РИШ ОСОН БЎЛАДИ.

Шан ЯН, 
қадимги Хитой файлайсуфи

 ва давлат арбоби.


